
ППАРТИЯ ТАШАББУСИАРТИЯ ТАШАББУСИ  

Ҳар бир бола – миллат келажаги, эртанги кунимизнинг мустаҳкам пойдевори. Улар-
нинг соғлом ва бахтиёр улғайиши бутун жамиятнинг эзгу мақсади ҳамда асосий вази-
фаларидан биридир. Айниқса, хасталик билан курашаётган, шифо излаётган нигоҳларда 
умид учқунини ёқиш, қонга муҳтож болажонларга ёрдам қўлини чўзиш – ҳар биримиз-
нинг зиммамиздаги муқаддас бурчимиздир. Зеро, бу йўлда қилинган ҳар бир саъй-ҳа-
ракат нафақат болалар саломатлигини тиклашга, балки уларнинг ота-оналари ва яқин-
лари қалбига чексиз қувонч, яшашга ишонч олиб киришга хизмат қилади.

Ана шундай олийжаноб мақсадларни кўзлаган Ўзбекистон “Адолат” социал-демо-
кратик партияси томонидан анъанавий тарзда ўтказиб келинаётган “БОР МЕҲРИМИЗ 
СЕНГА, БОЛАЖОН!” ШИОРИ ОСТИДАГИ БЕҒАРАЗ ДОНОРЛИК АКЦИЯСИ том маънода 
ҳаётбахш ташаббус сифатида юртдошларимиз томонидан қизғин қўллаб-қувватлан-
моқда. Партиянинг мазкур кенг қамровли лойиҳаси жамиятда донорлик ҳаракатини 
ривожлантириш ва унинг ижтимоий аҳамиятини юксалтиришга хизмат қилиш бароба-
рида, бемор болаларни ҳар томонлама қўллаб-қувватлаш, уларнинг соғайиб кетишига 
кўмаклашишга қаратилгани билан ҳам аҳамиятлидир.

,,

Жорий йилнинг 26 май куни 
Президентимиз раислигида 
ўтказилган видеоселектор 
йиғилишида ҳунармандчилик 
тармоқларини янада 
кенгайтириш, шу орқали 
ҳудудларнинг ижтимоий-иқти-
содий ривожланишини рағбат-
лантириш масаласига алоҳида 
эътибор қаратилди. 
Шунингдек, маҳаллий саноатни 
қўллаб-қувватлаш, ҳудудларда 
иш ўринларини кўпайтириш, 
аҳоли бандлигини таъминлаш 
ва иқтисодий салоҳиятни 
юксалтириш борасида аниқ 
вазифалар белгилаб берилди. 
Белгиланган вазифалар ижроси 
мамлакатимизда тадбиркор-
лик ва саноат сектори фаоли-
ятини янада жонлаштиришда 
муҳим аҳамият касб этиши, 
шубҳасиз.

ХАЛЈХАЛЈ  ФАРОВОНЛИГИНИ  ОШИРИШНИНГ  МУҐИМ ПОЙДЕВОРИ ФАРОВОНЛИГИНИ  ОШИРИШНИНГ  МУҐИМ ПОЙДЕВОРИ

МАХАЛЛИЙ САНОАТ РИВОЖИ — МАХАЛЛИЙ САНОАТ РИВОЖИ — 
Партия етакчиси 

Бухоро вилоятида 
маҳаллий саноатни 

ривожлантириш бўйича 
олиб борилаётган ишлар 

билан танишди

ю ртд о ш л а р и м и з  то м о н и д а н  қ ўл л а б - қ у в в а тл а н м о қ д аю ртд о ш л а р и м и з  то м о н и д а н  қ ўл л а б - қ у в в а тл а н м о қ д а

Бор меҳримиз сенга, болажон!Бор меҳримиз сенга, болажон!

ДАБДАБАЛИ ТЎЙЛАР –ДАБДАБАЛИ ТЎЙЛАР –

М А Ъ Н А В И Й  И Н Ј И Р О З М А Ъ Н А В И Й  И Н Ј И Р О З 
И Б Т И Д О С И И Б Т И Д О С И 

Янги фармоннинг иловасига кўра, 2025 йилнинг 
август ойигача тўйлар, оилавий тантаналар, маъ-
ракалар ва маросимлар ўтказилишини тартибга 
солиш бўйича парламент палаталари кенгашлари-
нинг қўшма қарори қабул қилиниши кўзда тутилган. 
Бундан ташқари, тўй-ҳашам, маърака ва маросим-
лардаги исрофгарчилик ларнинг олдини олишга қа-
ратилган тарғибот ишлари кучайтирилади. Тўй-
лар, оилавий тантаналар, маърака ва маросимлар 
ўтказилишини тартибга солиш, ёшларда тежам-
корлик маданиятини шакллантириш бўйича 
янги механизмлар назарда тутилади.

Буюк Ипак йўлининг жанубий йўналишидаги Балх, Эрон, 
Ҳиндикуш тоғлари, Панжоб орқали ўтган тармоғи Ҳиндис-
тонни Ўрта Осиё билан боғлаган. Бундан ташқари, Балх, 
Эрон, Хурмуз орқали Ҳиндистонга бориладиган сув йўли 
ҳам мавжуд бўлган. Бу йўллар орқали сўғдлик, бақтрлик, 
хоразмлик савдогарлар Эрон, Ҳиндистон, Шри Ланкагача 
бориб, ўзаро савдо алоқаларини амалга оширганлар. Шу-
нингдек, улар Буюк Ипак йўлининг Фарғона водийси орқали 
ўтган марказий тармоғи бўйлаб Хитой, Кореягача бориб, 
қайтишда жанубий йўналиш билан Ҳиндикуш тоғлари ора-
лаб, Кофиристон орқали Ҳиндис тонга борган. Ундан сўнг 
Афғонистонга ўтиб, Эрон орқали ватанларига қайтишган. 
Ўша даврда Буюк Ипак йўли бўйлаб Ўрта Осиёдан Хитойга, 
Ҳиндис тонга қадар сўғд колония лари, савдо шаҳарчалари 
ва маҳаллалари вужудга келган. 

Ўзбекистон – Ўзбекистон – 
Ҳиндистон:Ҳиндистон:
Ґ А М К О Р Л И К Л А Р  Т А Р И Х И Д А Н  Л А В Ґ А Л А РҐ А М К О Р Л И К Л А Р  Т А Р И Х И Д А Н  Л А В Ґ А Л А Р

МАНЗИЛЛИ МАНЗИЛЛИ 
¤РГАНИШМОЈДА¤РГАНИШМОЈДА

Депутатлар аҳоли Депутатлар аҳоли 
муаммоларини муаммоларини 

– Жумладан, баъзи жойларда физиотерапевт мута-
хассислар деярли йўқ, касаллиги аниқланган болалар 
учун индивидуал соғломлаштириш дастурлари ишлаб 
чиқилмаган, – деди Олий Мажлис Қонунчилик пала-
тасидаги партия фракцияси аъзоси Нодира Жонибе-
кова. – Баъзи мактабгача таълим муассасаларида бо-
лалар соғлиғига доир назорат фақат қоғозда қолмоқда. 
Шуни унутмайликки, агар биз бугун мактабгача ёшдаги 
болаларнинг соғлиғига бефарқ бўлсак, эртага соғлом 
жамият қуриш ҳақида гапира олмаймиз. Ҳар бир касал-
ликни эрта аниқлаш, бу нафақат тиббий, балки 
ижтимоий масъулиятдир. 44

Давлат бюджетининг ижроси Давлат бюджетининг ижроси 
кўриб чикилдикўриб чикилди

Аҳамиятлиси, “Адолат” СДП 
ўзининг Сайловолди дастурида 
ана шундай устувор йўнали-
шларни амалга оширишга доир ки-

чик саноат зоналари ва саноат кластер-
ларининг фаолиятини жонлантириш, 
маҳаллий ишлаб чиқаришни рағбатлан-
тириш, қонунчилик орқали саноат соҳа-
сидаги ҳуқуқий база ва шароитларни 
яхшилашга қаратилган аниқ таклиф ва 
ташаббусларни илгари сурган. Уларни 
ҳаётга изчил татбиқ этиш доирасида 
жорий йилнинг 29–30 май кунлари "Адо-
лат" СДП Сиёсий Кенгаши раиси, пар-
тиянинг Олий Мажлис Қонунчилик па-
латасидаги фракцияси раҳбари Робахон 
Махмудова бошчилигидаги ишчи гу-
руҳ Бухоро вилоятида бўлиб, ҳудудда 
маҳаллий саноатни ривожлантириш 
борасида олиб борилаётган амалий 
ишлар ҳолатини ўрганди. 

Дастлаб партия етакчиси Ғиждувон 
кулолчилик мактаби раҳбари, моҳир ку-
лол Алишер Нарзуллаев устахонасида 
бўлиб, миллий ҳунармандчилик ривожи, 
устоз-шогирд анъаналари ва тадбир-
корлик фаолияти, туризм хизматлари 
ҳамда бу борада амалга оширилаётган 
ташаббуслар бўйича суҳбатлашди. Таъ-
кидлаш жоизки, қадимий ва бой тарихга 
эга Ғиждувон кулолчилик санъати бу-
гунги кунда замонавий ижтимоий лойи-
ҳалар билан уйғунлашган ҳолда янги та-
раққиёт босқичига қадам қўймоқда. Минг 
йиллар давомида халқимизнинг ноёб 
мероси сифатида эъзозланиб келинган 
бу ҳунар, айниқса, аҳоли, шу жумладан, 
ижтимоий кўмакка муҳтож юртдошлари-
мизнинг бандлигини таъминлашда ҳам 
муҳим аҳамият касб этяпти. 

А.Нарзуллаев ана шундай та шаббус-
кор ва фидойи инсонлардан бири. У бу-
гун ўз хонадонини нафақат ижодий уста-
хонага, балки маҳаллий ва хорижий сай-
ёҳлар ташриф буюрадиган жозибадор 
турис тик масканга айлантирган. Бу ерга 
келган меҳмонлар Ғиждувон кулолчи-
лигининг ноёб санъат асарлари билан 
танишиш баробарида миллий кулол-
чилик жараёнини бевосита ўз кўзлари 
билан кўриш имкониятига эга бўлиш-
моқда. Айтиш жоизки, А.Нарзуллаев ку-
лолчилик соҳасида саккизинчи авлод 
вакили. У аждодларидан мерос бўлиб 
қолган бебаҳо ҳунарни янада ривожлан-
тириб, ўзининг ёрқин услубига эга бўл-
ган кулолчилик мактабини яратди. Унинг 

раҳбарлигида бир неча истеъдодли 
шогирдлар, жумладан, "Камбағаллик-
дан фаровонлик сари" дастури доира-
сида кам таъминланган ва боқувчисини 
йўқотган оилаларнинг фарзандлари ҳам 
ҳунар сирларини ўрганиш асносида до-
имий иш билан таъминланган. 

Учрашув давомида Робахон Махмудова 
уста Алишер Нарзуллаевнинг лойи ҳа до-
ирасида олиб бораётган ишларининг 
ижтимоий аҳамиятини алоҳида эъти-
роф этаркан, маҳаллий ҳунармандлар 
фаолиятини ҳар томонлама қўллаб-қув-
ватлаш, уларга зарур шарт-шароитлар 
яратиш, айниқса, эҳтиёжманд қатлам-
ларнинг ҳаёт даражасини яхшилашга 
хизмат қилувчи бундай эзгу ташаб-
бусларни келгусида ҳам изчил давом 
эттириш муҳим эканини таъкид лади. 
Суҳбат чоғида давлатимиз раҳбарининг 
ҳудудларда маҳаллий саноатни ривож-
лантиришга қаратилган ташаббус лари 
ва бу борада яратилаётган кенг имко-
ниятлар ҳақида атрофлича фикр ал-
машилди. Хусусан, ҳунармандчилик ва 
тадбиркорликни янада ривож лантириш, 
уларни қўллаб-қувватлаш механизмла-
рини такомиллаштириш масалалари 
муҳокама қилинди. 

– Дарҳақиқат, бундай ижтимоий 
лойиҳалар нафақат иқтисодий юкса-
лишга, балки миллий ҳунармандчилик 
анъаналарини сақлаб қолиш ва келгуси 
авлодларга етказишга ҳам хизмат қи-
лади. Шундай экан, сизнинг тимсолин-
гизда нафақат кулолчилик санъати 
дарғалари, балки ёшларни меҳнатга 
ўргатиш, эҳтиёжмандлар бандли-
гини таъминлаш, ҳунар орқали ин-
сон шаъни ва қадрини юксалтиришга 
катта ҳисса қўшган фидойи соҳа ва-
килларини кўришимиз мумкин, – деди 
Сиёсий Кенгаш раиси. 

Шундан сўнг ишчи гуруҳ мазкур ту-
маннинг XVI асрга оид ноёб меъморий 
ёдгорлик – қадимий ҳаммом иншооти, 
ўзига хос тарихий муҳит ва замонавий 
ижтимоий ташаббуслар масканига ай-
ланаётган “Қўрғон” маҳалласига бориб, 
бу ерда зиёрат туризмини ривожлан-
тириш, сайёҳлар оқимини кўпайтириш 
бўйича маҳалла аҳолиси иштирокини 
кенгайтириш ишлари билан танишди. 

Маҳалладаги 513 та хонадоннинг ет-
титасига субсидия асосида меҳмон уй-
лари ташкил этиш режалаштирилган-
лиги ҳудуднинг туристик инфратузилма-

сини ривожлантириш йўлидаги муҳим 
қадам бўлди. Бу лойиҳа нафақат маҳал-
лий аҳолининг даромад манбаини кен-
гайтиришга хизмат қилади, балки Бу-
хоро вилоятининг анъанавий меҳмон-
дўстлигини замонавий сервис билан 
уйғунлаштирган ҳолда, сайёҳларга ян-
гича тажриба тақдим этиш имкониятини 
ҳам яратади. Оилавий меҳмон уйлари 
хорижий ва ички турист ларга маҳал-
лий турмуш тарзи билан яқиндан тани-
шиш, миллий таомларни татиб кўриш 
ва ҳудуднинг ўзига хос маданиятини ҳис 
этиш имконини беради.

– XVI асрга мансуб қадимий ҳаммом 
маҳалламизнинг ўзига хос “ташриф 
қоғози”га айланган. Асрлар оша ўз жо-
зибасини йўқотмаган бу тарихий ин-
шоот бугун ҳам ташриф буюрувчи-
лар учун қадим тарихга саёҳат қи-
лиш имконини берувчи бебаҳо мерос 
сифатида хизмат қилмоқда. Унинг 
шу давр га қадар безавол сақланиб қо-
линиши ва фаолият юритиши тари-
химизга нисбатан юксак эътибор, уни 
асраб-авайлаш масъулиятини чуқур 
англаганимиз натижасидир, – дейди 
қўрғонлик лар. 

Робахон Махмудова маҳалла аҳо-
лиси билан мулоқот чоғида ҳудуднинг 
иқтисодий салоҳиятини тўлиқ намоён 
этиш, меҳмонларни юқори даражада 
қабул қилиш, анъанавий ҳунармандчи-
ликни ривожлантириш ва тарихий оби-
даларни келажак авлодлар учун сақлаб 
қолиш йўлидаги ташаббус ларини юқори 
баҳолади. 

– "Қўрғон"да маҳаллий саноат, ай-
ниқса, миллий ҳунармандчиликни ри-
вожлантириш ва шу орқали ички ва 
ташқи бозорларга сифатли маҳсу-
лотлар етказиб бериш, қолаверса, ҳу-
дудни сайёҳлар учун янада жозибали 
туристик масканга айлантириш учун 
кенг имкониятлар мавжуд экан. Ўт-
мишнинг руҳи, бугунги кун нафаси ва 
келажакка бўлган ишончни ҳис қиляп-
миз. Албатта, амалга оширилаёт-
ган ислоҳотларнинг натижадорлигини 
атрофлича таҳлил қилиб, ижтимо-
ий-иқтисодий ривожланишнинг тари-
хий ва маданий мерос билан уйғунлиги 
нақадар муҳим эканлигини алоҳида эъ-
тироф этамиз, – деди партия фрак-
цияси раҳбари. 

Ўрганишларнинг кейинги манзили 
– "Нодирабегим" маҳалла фуқаролар 

йиғинида ташкил этилган замонавий 
тикувчилик цехи бўлди. Шуни алоҳида 
қайд этиш лозимки, "Нодирабегим" кор-
хонаси ўз фаолиятини дастлаб атиги 7 
нафар аёл билан бошлаган бўлса, бу-
гунги кунга келиб ушбу муассаса 143 на-
фар хотин-қизга доимий иш ўрни яратиб 
берди. Уларнинг аксарияти кам таъмин-
ланган, боқувчисини йўқотган, ижтимоий 
ҳимояга муҳтож оилаларга мансуб. Ти-
кувчилик цехининг ташаббус кор раҳ-
бари Дилнавоз Саидованинг фидойи-
лиги туфайли ушбу лойиҳа нафақат 
янги иш ўринларини яратишга муваф-
фақ бўлди, балки маҳаллий аёллар-
нинг ижтимоий ҳаётдаги фаоллигини 
ошириш ва ўзларига бўлган ишончини 
мус таҳкамлашда ҳам муҳим роль ўй-
нади.

Корхонанинг Ғиждувон туманидаги 
"Гулистонобод" маҳалласида жойлаш-
ган яна бир филиалида ҳам ўнлаб аёл-
лар иш билан таъминланиб, ўз оилала-
рига барқарор даромад келтирмоқда. 
Ҳар икки корхонада ишлаб чиқарила-
ётган юқори сифатли маҳсулотлар ички 
бозорга узлуксиз етказиб берилмоқда, 
бу эса, ўз навбатида, маҳаллий иқтисо-
диётнинг барқарор ривожланишига се-
зиларли ҳисса қўшяпти. 

– Айнан шу каби ижтимоий лойиҳа-
лар халқ орасида адолат тамойилла-
рини мустаҳкамлаш, аҳолининг ижти-
моий ҳимоясини кучайтириш, хусусан, 
хотин-қизларнинг бандлигини таъ-
минлашда муҳим ва самарали восита 
бўлиб хизмат қилаётганидан қувон-
дик. Шу ўринда "Адолат" СДПнинг ҳар 
бир эзгу ташаббуси замирида ҳам ин-
сон қадр-қиммати, ижтимоий фаро-
вонлик ва барқарор тараққиёт каби 
улуғвор ғоялар мужассам эканлигини 
алоҳида таъкидласам, ўринли бўлади, 
– деди партия етакчиси тикувчи аёллар 
билан суҳбат жараёнида. 

Шунингдек, мулоқотлар доирасида 
ишчи гуруҳ “Haj tekstil”, “Bosso tex” 
масъулияти чекланган жамиятлари, 
“Artel” техника ишлаб чиқариш тар-
моғининг вилоят филиалидаги иш жа-
раёнлари, ишлаб чиқариш ва экспорт 
салоҳияти фаолиятини юксалтириш 
бўйича билдирилган таклиф ва муам-
моларни ҳам таҳлил қилди. 

Илҳом АБДУҚАЮМ ўғли,
журналист 

Буни биргина тиббиёт ва таълим соҳаларидаги ислоҳотлар мисолида 
ҳам кўриш мумкин. Сўнгги 7 йилда тиббиёт ва таълимга ажратилаётган 
маблағлар 6-7 карра оширилди. Маҳаллалардаги бирламчи бўғин билан 
ихтисослашган хизматларни боғлайдиган комплекс тизим яратилди. Ил-
гари фақат пойтахтда бажарилган 400 дан ортиқ юқори технологик ама-
лиёт вилоят ва туманларда ўтказилмоқда. Буйрак кўчириб ўтказиш би-
лан боғлиқ тиббий амалиёт ҳудудларда бажарилмоқда. Авваллари ушбу 
амалиёт учун фуқаролар вақти ва маблағини тежаб пойтахтга ёки хори-
жий давлатларга бориб даволанишга мажбур бўлишар эди.

Шунингдек, мактабларда 1 миллионга яқин, боғчаларда 1,5 миллион 
янги ўқувчи ўринлари яратилди. Боғча билан қамров 3 карра ошиб, 78 
фоизга етди. Малака, тил билиш, янги баҳолаш тизими, фан олимпиада-
лари каби мезонлар асосида ўқитувчиларга 10 дан ортиқ устамалар жо-
рий қилинди. Бундан самарали фойдаланган 60 минг ўқитувчи ҳозирда 
8-12 миллион сўм маош олаяпти. Боғча тарбиячилари ойлиги 65 фоизга 
ошиб, мактаб ўқитувчилари маошига тенглашди.

Қолаверса, ижтимоий ҳимояга муҳтож ва кам таъминланган оилалар 
фарзандлари таълимига алоҳида эътибор қаратилиб, ҳар йили 2 минг 
нафар хотин-қизларнинг олий таълим олишдаги харажатлари қоплаб бе-
рилмоқда. Яқин-яқингача имконияти чекланган болаларнинг аксарияти 
ижтимоий муҳитдан ажралган ҳолда таълим олишар эди. Президенти-
миз ташаббуси билан уларнинг умумтаълим мактабларига қатнаши учун 
ҳам тўсиқсиз муҳит ва зарур шароитлар яратилди.

Даромади ва соғлиғини йўқотиб, оғир ижтимоий вазиятга тушиб қол-
ган фуқароларни қўллаб-қувватлаш кўлами босқичма-босқич кенгайти-
рилиб, ногиронлиги бўлган шахсларнинг жамиятга мослашувини таъ-
минлаш учун ижтимоий хизмат ва ёрдамлар кўлами кенгайтирилмоқда.

Яна бир муҳим ўзгариш, бу аҳолимизнинг иқтисодий имкониятининг 
ошганлигидир. Бундан беш йил аввал 23 фоиз ёки 7,5 миллион нафар 
аҳолимизнинг даромади камбағаллик чегарасига ҳам етмас эди. Ўтган 
даврда 3,5 миллион фуқаро учун даромад олиш имконияти яратилиб, 
камбағалликни 11 фоизга туширишга эришдик. Келгуси уч йилда яна 7 
фоизга тушириш режа қилинган. Хусусан, камбағалликни қисқартириш 
ва аҳолини ижтимоий ҳимоя қилиш мақсадида жорий йил бюджетдан 
500 миллиард сўм маблағ йўналтирилган. Яна бир янгилик — йил боши-
дан буён ижтимоий хизмат ва ёрдамлар ва имтиёзларни ўзида мужас-
сам этадиган ягона “Ижтимоий карта” тизими босқичма-босқич жорий қи-
линмоқда.

Буларга қўшимча равишда болалар меҳнатига йўл қўймаслик, ноги-
ронлиги бор шахслар ва кекса авлод вакиллари ҳуқуқларининг ишончли 
муҳофазасини таъминлаш, фуқароларнинг ижтимоий жиҳатдан эҳтиёж-
манд тоифаларини уй-жой билан таъминлаш, меҳнатга ҳақ тўлашнинг 
энг кам миқдорининг белгиланиши каби ўзгаришлар шулар жумласидан-
дир.

Аҳоли турмуш даражасини оширишга қаратилган чора-тадбирлар 
кўламини кенгайтириш, фуқароларнинг даромадларини изчил ошириб 
бориш сиёсатини давом эттириш ҳамда уларнинг ижтимоий муҳофаза-
сини кучайтириш мақсадида куни кеча қабул қилинган “Иш ҳақи, пенсия-
лар, стипендиялар ва нафақалар миқдорини ошириш тўғрисида”ги Пре-
зидент фармони жорий йил давомида аҳолимизнинг ҳаёт даражасини 
яхшилаш, ижтимоий тенгликни таъминлаш ва даромадлар орасидаги та-
фовутни камайтиришга хизмат қилиши билан янада аҳамиятлидир.

Фармон билан 2025 йил 1 июлдан бошлаб пенсиялар ва нафақалар 
ҳамда кам таъминланган оилаларга болалар нафақалари ва моддий ёр-
дам тўловлари миқдорлари 10 фоизга оширилиши белгиланди. Ушбу та-
шаббус аҳолининг катта қисми учун нафақат озиқ-овқат, балки дори-дар-
мон, коммунал тўловларга ҳам ёрдам бўлади. Хусусан, болалар на-
фақаси миқдорининг ошиши оила бюджетига сезиларли енгиллик олиб 
келади. Масалан, уч нафар фарзанди бор оила ойига камида 740 000 
сўм нафақа олади. Стипендия билан кун кечираётган талабалар учун 
китоб, транспорт, овқат ва бошқа эҳтиёжлар учун қўшимча маблағ пайдо 
бўлади.

Албатта, буларнинг барчаси бугун конституциявий норма сифатида 
мус таҳкамланган “Янги Ўзбекистон — ижтимоий давлат” тамойили ҳар 
жабҳада  намоён бўлаётганлиги ифодалайди.

Мамлакатимизда “инсон – жамият – давлат” та-
мойили конституциявий қонунчилик ва конститу-
циявий амалиёт даражасида мустаҳкамланган. Шу 
боис охирги 7-8 йилда ижтимоий давлатнинг асосий 
талаблари амалда тўлиқ қўлланилмоқда. Хусусан, 
ижтимоий давлат сифатида сифатли таълим, мала-
кали тиббий ёрдам, оилалар, болалар, аёллар, қария-
лар, ногиронлиги бор шахсларни ҳар томонлама 
қўллаб-қувватлаш, муҳтожларни уй-жой билан таъ-
минлаш, бандлигини таъминлаш, хавфсиз меҳнат 
шароитини яратиш, камбағалликни қисқартиришга 
қаратилган ислоҳотларни аҳолимиз кундалик тур-
муш тарзида ҳис қилиб яшамоқда.

Гулнорахон АБДУВОҲИДОВА,
Олий Мажлис Қонунчилик палатасидаги  
“Адолат” СДП фракцияси аъзоси

Янги Янги 
сиёсатнинг сиёсатнинг 
амалий амалий 
ифодасиифодаси

Олий Мажлис Қонунчилик пала-
тасидаги Ўзбекистон “Адолат” СДП 
фракцияси йиғилишида Президен-
тимиз раислигида шу йил 26 май 
куни маҳаллий саноатни ривожлан-
тиришга қаратилган устувор вази-
фалар юзасидан ўтказилган видео
селектор йиғилишида белгилан-
ган муҳим чоратадбирлар хусусида 
фикр алмашилди.

Депутатлар мазкур вазифаларни 
рўёбга чиқаришда парламент ролини 
кучайтириш, қабул қилинаётган қонун-
лар орқали маҳаллий саноатни ривож-
лантириш соҳасида адолат ва тенглик 
тамойилларини рўёбга чиқариш маса-
лаларига алоҳида эътибор қаратди.

Шунингдек, йиғилишда Давлат бюд-
жети ва давлат мақсадли жамғарма-
лари бюджетларининг 2024 йилдаги 
ҳамда 2025 йил биринчи чоракдаги 
ижроси тўғрисидаги ҳисобот кўриб 
чиқилди.

Йиғилишда халқаро миқёсдаги му-
раккаб иқтисодий ва молиявий вази-
ятга қарамасдан, аҳоли саломатлигини 
муҳофаза қилишга давлат томонидан 
устувор аҳамият берилгани алоҳида 
таъкидланди. Хусусан, тиббиёт ходим-
ларини моддий қўллаб-қувватлаш ва 

соҳа инфратузилмасини яхшилаш 
бўйича тизимли ишлар амалга оширил-
гани қайд этилди.

2024 йил якунига қадар Давлат бюд-
жетининг даромад қисми 274,4 трил-
лион сўмни ташкил этгани ва бу кўр-
саткич 2023 йилга нисбатан 18 фоизга 
ошгани маълум қилинди. Марказлаш-
ган инвестиция лойиҳалари доирасида 

соғлиқни сақлаш соҳасидаги 178 та тиб-
биёт муассасасини қуриш ва таъмир-
лаш учун 1,4 триллион сўмдан зиёд 
маб лағ ўзлаштирилди.

Депутатлар тиббиёт муассасаларини 
замонавий жиҳозлар билан таъминлаш 
учун 114,2 миллиард сўм маблағ ажра-
тилганини, бу ишлар натижасида 156 
та тиббиёт объекти фойдаланишга топ-

ширилиб, 13 122 ўринли ва 10 570 қат-
новли бино ҳамда 30 та турли тиббиёт 
иншоотлари барпо этилганини эътироф 
этдилар. Бундай амалий ишлар “Адо-
лат” партиясининг асосий таянчи ҳисоб-
ланган тиббиёт ходимлари манфаатла-
рига мос экани таъкидланди.

Шунингдек, муҳокамалар давомида 
депутатлар томонидан айрим вазирлик 
ва идоралар маблағларни ўз вақтида 
ўзлаштирмагани, уларнинг самарасиз 
ва нотўғри йўналтирилгани, субсидия ва 
имтиёзларни тақсимлашда қатор камчи-
ликларга йўл қўйилгани танқид қилинди.

Хусусан, фракция аъзоси Н.Умаров 
мактабгача ва мактаб таълими соҳа-
сидаги ҳолатларга тўхталиб, ушбу ти-
зим юқори натижаларга эришиб кела-
ётганига қарамай, режалаштирилган 
12 миллиард сўмлик субсидияларнинг 
фақат 27 фоизи амалга оширилганини 
билдирди. Шунингдек, ўқув дарсликла-
рининг етишмаслиги ва бу бўйича му-
тасадди ташкилотларнинг ҳаракатлари 
ҳам алоҳида тилга олинди.

Депутатлар томонидан ушбу соҳани 
янада ривожлантириш, йўл қўйилган 
камчиликларни бартараф этиш 
бўйича бир қатор таклиф ва тавсиялар 
берилди.

Партиянинг навбатдаги хайрли 
акция сига жорий йилнинг 2 июнь 
куни старт берилди. Тадбир 1 

июнь – Болаларни ҳимоя қилиш халқаро 
кунига бағиш лаб ўтказилаётгани унинг 
аҳамиятини янада оширади. Акциянинг 
илк кунлариданоқ партиянинг кўплаб 
фаоллари, Олий Мажлис Қонунчилик 
палатасидаги "Адолат" СДП фракцияси 
аъзолари, турли вазирлик ва идоралар-
нинг ходимлари ҳамда кўнгилли фуқаро-
лар катта иштиёқ билан Республика қон 
қуйиш марказларига кела бошладилар.

Партиянинг ушбу кенг кўламли акция-
сидан кўзланган асосий мақсад – бе-
мор болалар саломатлигини тиклашда 
кенг жамоатчилик иштирокини таъмин-
лаш, аҳоли ўртасида беғараз ёрдам, 
меҳр-мурувват ва саховат туйғуларини 
кучайтириш, республикадаги тиббий му-
ассасаларда эҳтиёжмандлар, айниқса, 
болалар учун зарур бўлган қон ва унинг 
компонентлари захирасини шаклланти-
риш, аҳоли орасида ихтиёрий ва беға-
раз донорлик маданиятини юксалти-
риш, жамиятда ижтимоий масъулият 
ҳиссини оширишдан иборат эканлиги 
қайд этилди.

– Юртимизда беғараз донорлик ҳа-
ракатини ривожлантириш, кўнгилли 
донорларни ҳар томонлама қўллаб-қув-
ватлаш ва рағбатлантиришга давлат 
даражасида катта эътибор қаратиб 
келинмоқда, – деди Олий Мажлис Қо-
нунчилик палатаси депутати Муҳам-
маджон Валиев. – Хусусан, ушбу соҳа-
нинг ҳуқуқий асосларини янада мус-
таҳкамлаш мақсадида "Донорлик 
ҳаракатини қўллаб-қувватлаш тизими 
такомиллаштирилиши муносабати 
билан Ўзбекистон Республикасининг 
айрим қонун ҳужжатларига қўшимча 
ва ўзгартиришлар киритиш тўғриси-
да"ги қонун қабул қилинди. Унга кўра, 
"Ўзбекистон Республикаси фахрий до-
нори" кўкрак нишони билан тақдирлан-
ган шахслар учун бирйўла бериладиган 
пул мукофотининг миқдори оширилди. 
Шунингдек, уларга шаҳар йўловчилар 
транспортидан бепул фойдаланиш, 
ўзлари учун қулай бўлган вақтда ҳар 
йилги меҳнат таътилига чиқиш ҳамда 
давлат санаторий-курортларида да-
воланиш учун йўлланмаларни навбат-
сиз олиш каби имтиёзлар берилди. До-
норлик ҳаракатини оммалаштириш ва 
унинг нуфузини оширишда партиямиз 
томонидан анъанавий тарзда ўтка-
зилаётган ушбу акциянинг ўрни беқи-
ёс . Ҳар йили минглаб юртдошларимиз 
ўз ихтиёри ва қалб амри билан донор-
лик ҳаракатида фаол иштирок этиб, 
бемор болажонлар саломатлигини 
сақлашдек эзгу ишга ҳисса қўшишаёт-
гани эътиборга молик.

Дарҳақиқат, "Адолат" СДП ташаб-
буси билан 9 йилдан буён анъанавий 
тарзда ўтказиб келинаётган ушбу хай-
рия акция си давомида бугунги кунга қа-
дар жами 9 минг 517 литрдан зиёд қон 
йиғилиб, бу орқали 44 минг 321 нафар-
дан ортиқ болажоннинг саломатлигини 
тиклаш ва уларнинг ҳаётини сақлаб қо-
лишга муносиб ҳисса қўшилгани таҳ-
синга сазовор. Бу рақамлар ортида 
минг лаб сақлаб қолинган ҳаётлар, оила-
ларга қайтарилган қувонч ва келажакка 
бўлган умид мужассам.

Партия Марказий аппарати томони-
дан пойтахтимиздаги Қон қуйиш марка-
зидан бошланган ушбу эзгу ташаббус 
бутун мамлакатимиз бўйлаб кенг қулоч 
ёйди. 

Жумладан, пойтахтимиз ТОШКЕНТ 
ШАҲРИДА ҳам мазкур акция доира-
сидаги тадбирлар юқори савияда ва 
кенг кўламда ташкил этилди. Уларда 
партия нинг фаол аъзолари, депутат-
лар, айниқса, ёшлар катта иштиёқ би-
лан қатнаш дилар. Хусусан, партиянинг 
Миробод ва Яшнобод туман кенгашлари 
фаоллари томонидан акция тадбирлари 
юксак уюшқоқлик ва кўтаринки руҳда ўт-
казилди. Мазкур хайрли тадбирларга 
эрта тонгдан партия Сиёсий Кенгаши 
раиси Робахон Махмудова иштиро-
кида старт берилди. Партия етакчиси 
ушбу акция жамиятимизда меҳр-оқи-
бат, ҳамдардлик ва бирдамлик каби эзгу 
қад риятларни тобора мустаҳкамлаёт-
ганини, инсонларни эзгу мақсадлар йў-
лида жипс лаштираётганини алоҳида 
эътироф этди.  

Тошкент шаҳридаги тадбирларда 
жами 198 литрдан зиёд қон йиғилиб, бу 
пойтахт аҳлининг эзгуликка доимо хай-

рихоҳ эканлигини яна бир бор исбот-
лади.

Акцияда таниқли тадбиркор, “Murad 
Buildings” компанияси асосчиси Мурод 
Назаров ҳам иштирок этиб, партия-
нинг ташаббусини қўллаб-қувватлаган 
ҳолда, бемор болажонлар учун ҳаёт 
томчиларини улашди.
– Мен учун бу каби ижтимоий лойи-

ҳаларда қатнашиш, аввало, фуқаро-
лик бурчимдир, – деди Мурод Наза-
ров. – “Адолат” партиясининг Тош-
кент шаҳар кенгаши билан доимий 
ҳамкорликда ишлаб, уларнинг эзгу 
ташаббус ларини доим қўллаб-қув-
ватлаб келаман. Бугунги акцияда 
иштирок этишимнинг сабаби оддий: 
биз бугун Янги Ўзбекистонни барпо 
этар эканмиз, аввало, соғлом жамият, 
соғлом келажакни қуришимиз керак. 
Унинг пойдевори эса соғлом болалар-
дир. Ҳар бир томчи қонимиз бир бо-
лакайнинг ҳаётга қайтишига, бир ои-
ланинг бахтиёрлигига сабаб бўлиши 
мумкинлигини тасаввур қилишнинг 
ўзи улкан бахт. Мамлакатимизда 
тад биркорликни ривожлантириш йў-
лида яратилаётган имкониятлар жа-
мият олдидаги масъулиятимизни ҳам 
оширади. Агар биз амалий ишлари-
миз билан ўрнак бўла олсак, эртага 
бу каби лойиҳалардаги кўнгиллилар 
сафи янада кенгаяди. Шу сабабли “Бор 
меҳримиз сенга, болажон!” акциясида 
ҳар йили камида 2-3 маротаба қат-
нашаман ва барча ҳамкасбларимни, 
юртдошларимни ҳам шунга даъват 
этаман!

АНДИЖОН вилоятида ўтказилган 
тадбирларда 2 июнь куни эрта тонгдан 
вилоят қон қуйиш станциясига юзлаб 
кўнгиллилар – "Адолат" партияси фа-
оллари, талаба-ёшлар, ўқитувчилар ва 
турли соҳа вакиллари – "Мен донор-
ман!" шиори остида жам бўлишди. Улар 
донорлик нафақат инсон ҳаётини сақлаб 
қолиш имконияти, балки ҳамжиҳатлик ва 
жамият манфаатларига содиқлик рамзи 
эканини яна бир бор амалда намоён эт-
дилар.

– Тадбир тўғрисида жамоатчилик 
орасида олдиндан кенг қамровли тарғи-
бот-тушунтириш ишлари олиб борил-
гани бугун ўзининг ижобий натижасини 
бермоқда, – дейди "Адолат" СДП Ан-
дижон вилоят кенгаши раиси Мада-
минжон Мадазимов. – Айниқса, Анди-
жон давлат тиббиёт институтининг 
талаба-ёшлари бу хайрли ҳаракатнинг 
ташаббускори ва фаол иштирокчиси 
бўлмоқдалар. Тадбир иштирокчила-
рига донорликнинг инсон организмига 
фойдали жиҳатлари, хусусан, Жаҳон 
соғлиқни сақлаш ташкилоти маълу-
мотларига кўра, мунтазам донорлар 
бошқаларга нисбатан ўртача 5 йил 
кўпроқ умр кўриши илмий жиҳатдан 
исботлангани ҳақида ҳам батафсил 
тушунтиришлар берилди. Акциянинг 
илк кунида вилоятда 29 литр дан ортиқ 
ҳаёт томчиси йиғилди.

САМАРҚАНД вилоятида ҳам беға-
раз донорлик акцияси юқори савияда 
ташкил этилди. Аҳамиятли жиҳати шун-
даки, партиянинг вилоят кенгаши фа-
оллари ташаббуси билан вилоят Онко-
гематология бўлимида даволанаётган 
бемор болаларга 1 июнь – Болаларни 
ҳимоя қилиш халқаро куни муноса-
бати билан байрам совғалари улаши-
либ, уларнинг дилларига бир олам қу-
вонч, қалбларига эса соғайишга бўлган 
умид ва ишонч бахш этилди. Бу хай-
рия лойиҳаси партиянинг дастурий ғоя-
лари – ижтимоий адолат, инсонийлик ва 
эҳтиёжманд қатламни ҳар томонлама 
қўллаб-қувватлаш йўлидаги амалий қа-
дамларидан бири сифатида яққол на-
моён бўлди. Вилоят миқёсида ташкил 
этилган донорлик акцияларида эса 37 
литрдан ортиқ қон йиғишга эришилди.

ЖИЗЗАХ вилоятидаги Олимпия ва 
паралимпия спорт турларига ихтисос-
лаштирилган марказда ҳам хайрия ак-
цияси юқори уюшқоқликда ўтказилди. 
Таниқли спортчилар, уларнинг мураб-
бийлари ва кўплаб ёшлар махсус жиҳоз-
ланган донорлик автобусида қон топ-
шириб, болалар ҳаёти учун ўзларининг 
қимматли ҳиссаларини қўшишди. Ишти-
рокчилар бу каби акцияларни доимий 
ўтказиш зарурлигини алоҳида таъкид-
лашди. 

Спорт маркази мураббийи Жони-
бек Хидиров “Бу тадбир ҳақида хабар 

топишим билан унда иштирок этиш 
истаги туғилди. Бемор болалар ҳа-
ёти учун ниҳоятда зарур бўлган қонни 
топшириш мен учун катта шараф. Бу 
балки кичик бир амалдир, лекин унинг 
ортида улкан ҳаёт, беғубор орзулар 
турибди. Ҳар бир соғлом инсон шундай 
эзгу ишларда фаол иштирок этиши ке-
рак, деб ҳисоблайман”, дея таъкидлади. 

Вилоят миқёсида айни кунгача ўтка-
зилган донорлик акциясида 41 литрдан 
ортиқ қон йиғишга муваффақ бўлинди.

ФАРҒОНА вилоятида ҳам мазкур 
хайрли тадбирлар кенг кўламда ташкил 
этилди. Партия фаоллари, депутатлар, 
“Адолатчи аёллар қаноти” ва “Ёш адо-
латчилар” қанотининг фаол вакиллари, 
ҳуқуқ-тартибот органлари, соғлиқни 
сақлаш ва таълим соҳаси ходимлари 
хаста болажонлар ҳаёти учун бебаҳо 
дармон – қон топширишди. Айниқса, 
вилоят ИИБ Йўл ҳаракати хавфсиз-
лиги бош қармаси ходимларининг фаол 
иштироки партия ташаббус ларининг 
кенг жамоатчилик томонидан қизғин қўл-
лаб-қувватланаётганидан яққол далолат 
беради. Тадбирлар давомида фарғона-
лик фаолларимиз 57 литрдан ортиқ қон 
йиғишга эришдилар.

ҚАШҚАДАРЁ вилоятида ҳам юк-
сак фидоийлик ва эзгу ниятлар билан 
амалга оширилган акция тадбирларида 
аҳоли ўртасида меҳр-оқибат муҳитини 
янада мустаҳкамлаш асосий мақсад 
қилиб олинди. Партия вилоят кенгаши 
раиси Руйиддин Рауповнинг таъкидла-
шича, ҳар қандай яхшилик ортида эр-
тамиз эгалари бўлган болажонларнинг 
бебаҳо ҳаёти туради ва бундай хайрли 
ишларда иштирок этиш ҳар бир онгли 
фуқаронинг муқаддас бурчи ҳисобла-
нади. Қашқадарёлик "Адолатчилар" ви-
лоят қон қуйиш марказида ўтказилаёт-
ган акцияларда айни дамгача 68 литр 
қон йиғишга муваффақ бўлдилар, бу, ўз 
навбатида, вилоятда мазкур эзгу ташаб-
бусимиз оммалашиб бораётганидан да-
лолатдир.

Ўзбекистон "Адолат" социал-демо-
кратик партияси СУРХОНДАРЁ вилоят 
кенгаши ташаббуси билан вилоят қон 
қуйиш марказида беғараз донорлик ак-
цияси ўзгача шукуҳда ташкил этилди. 
Айтиш жоизки, воҳада партия фаол-
лари томонидан мазкур эзгу акция ҳар 
йили анъанавий тарзда икки-уч маро-
таба ўтказиб келинмоқда. Бу эса юзлаб 
инсонларни қонга муҳтож бўлган бемор 
болажонларга ҳаёт бағишлаш ва улар-
нинг соғайиб кетишларига ҳисса қўшиш-
дек хайрли ва савобли иш атрофида 
бирлаштирмоқда. Акцияда партиянинг 
барча даражадаги ходимлари, халқ де-
путатлари маҳаллий Кенгашлари депу-
татлари, партия аъзолари ва фаоллари, 
кўнгиллилар, шунингдек, ҳуқуқни муҳо-
фаза қилувчи органлар ҳамда бошқа 
турли соҳа вакиллари фаол иштирок эт-
моқдалар.

– Партия ташаббуси билан ўтка-
зилаётган хайрли тадбирнинг анъа-
навий тарзда давом этиб келаётгани 
биз, тиббиёт ходимларини беҳад қу-
вонтиради, – дейди вилоят қон қуйиш 
маркази бош шифокори Мирзоҳид 
Ўроқов. – Мазкур беғараз донорлик ак-
циясида турли касалликлар ёки бахт-
сиз ҳодисалар туфайли қонга муҳтож 
бўлган бемор болажонларга ҳаёт 
бағиш лаш ва уларнинг соғайиб кетиш-
ларига кўмаклашишдек эзгу ниятда 
ҳарбий хизматчи ва ходимлар ҳам их-
тиёрий равишда қон топширмоқдалар. 
Шунингдек, хайрия акцияси самарадор-
лигини ошириш мақсадида тиббиёт 
ходимларидан иборат махсус сайёр гу-
руҳлар ташкил этилиб, улар томони-

дан Сурхондарё вилояти Жануби-ғар-
бий махсус ҳарбий округининг ҳарбий 
қисмида ҳам кўнгилли ҳарбий хизмат-
чилар бемор болажонлар учун қон топ-
ширмоқдалар.

– Кўнгиллилар сафида туриб, бе-
мор болажонларнинг ҳаётини сақлаб 
қолишдек улуғ ишга ўз ҳиссамни қў-
шиш мақсадида мен ҳам донор бў-
лишга аҳд қилдим. Қон таҳлилларим 
ижобий чиқиб, донорлик қилишим мум-
кинлигини айтишганида жуда хурсанд 
бўлдим. Келгусида ҳам бундай эзгу 
ишларга ҳисса қўшиш мақсадида мунта-
зам донор бўлишга қарор қилдим, – дей-
 ди оддий аскар Хуршид Қурбонов. 

Сурхондарёлик фаолларнинг 
саъй-ҳаракатлари натижасида бугунги 
кунгача 76 литр қон йиғилди.

БУХОРО вилоятида ҳам "Адо-
лат" СДП вилоят кенгаши томонидан 
"Бор меҳримиз сенга, болажон!" шиори 
остида беғараз донорлик акцияси мун-
тазам ўтказиб келинмоқда. Ушбу хай-
рия акцияси жамиятда инсонпарварлик 
ва меҳр-оқибат ғояларини кенг тарғиб 
қилишга хизмат қилмоқда. Тадбирда 
иштирок этган тиббиёт ходимларининг 
таъкидлашича, кўнгилли донорлар ўз 
қони билан кўплаб инсонлар ҳаётини 
сақлаб қолиши мумкин, чунки турли жар-
роҳлик амалиётларининг муваффақи-
ятли ўтишида, онкологик ва гематоло-
гик касалликларни даволашда, баъзан 
шошилинч туғруқ жараёнларида, турли 
бахтсиз ҳодисаларда қон ва унинг ком-
понентларининг аҳамияти ҳаёт-мамот 
масаласидир. Донорлик, айни пайтда 
юрак ва қон томирлари саломатлигини 
мустаҳкамлайди. Илмий тадқиқотларга 
кўра, йилига камида бир марта қон топ-
шириш юрак хуружи хавфини 88% гача 
камайтириши мумкин. 

Бухоролик партия фаоллари томони-
дан 184 литрга яқин ҳаётбахш томчилар 
йиғилди.

СИРДАРЁ вилояти қон қуйиш стан-
циясида ўтказилган тадбирларда "Адо-
лат" СДП вилоят кенгаши ходимлари, 
партиянинг "Ёшлар қаноти", "Аёллар қа-
ноти" фаоллари, туман ва шаҳар кен-
гашлари раислари ҳамда Гулистон 
шаҳар кенгаши депутатлари, шунинг дек, 
кўплаб кўнгилли фуқаролар фаол ишти-
рок этишди. 

Маълумотларга кўра, ҳар бир мамла-
кат аҳолисининг қонга бўлган эҳтиёжини 
тўлиқ қондириш учун ҳар 1000 нафар ки-
шига камида 30 нафар донор тўғри ке-
лиши, қон компонентлари билан узлук-
сиз таъминлаш учун эса ҳар 1000 на-
фарга 10 нафар донор ёки аҳолининг 
камида 1 фоизи донор сифатида мунта-
зам иштирок этиши зарур ҳисобланади. 
– Ҳозирги кунда айрим сабабларга кўра 
донорлар сони нисбатан камайиб бо-
раётган бир пайтда "Бор меҳримиз 
сенга, болажон!" каби хайрия акцияла-
рининг ўтказилиши айни муддаодир. 
Кунига ўнлаб тезкор жарроҳлик опе-
рациялари, шошилинч туғуруқ ҳолат-
лари, автоҳалокатлар ва бошқа турли 
фавқулодда вазиятлар содир бўлади. 
Ана шундай пайтларда бизга зудлик 
билан қон керак бўлади. Агар захирада 
етарли миқдорда қон бўлмаса, биз бе-
морга ўз вақтида ёрдам бера олмасли-
гимиз мумкин. Шу боис, донорлар сони 
доимий равишда кўпайиб, қон захира-
миз ошиши ҳаётий заруратдир, – дей-
 ди Сирдарё вилоят қон қуйиш мар-
кази бўлим мудири М.Алиқулова. 

Сирдарёлик партиядошлар ҳам 
ушбу хайрли тадбирда юксак фаол-
лик кўрсатиб, 56 литрга яқин ҳаёт-
бахш томчиларни йиғишга муваффақ 
бўлишди.

ҚОРАҚАЛПОҒИСТОН РЕС ПУБ
ЛИ КАСИ Кенгаши ташаббуси билан 
Респуб лика қон қуйиш марказида "Бор 
меҳримиз – сенга, болажон!" шиори 
остида 2 июндан 13 июнгача давом эта-
диган беғараз донорлик акциясига старт 
берилди. Акцияда турли соҳа вакил-
лари, партия фаоллари, тиббиёт ходим-
лари ва кўнгилли фуқаролар иштиёқ би-
лан қатнашмоқда. 

– Қон топшириш – бу нафақат тиб-
бий жараён, балки, энг аввало, инсон 
ҳаётини сақлаб қолиш учун имкони-
ятдир. Ҳар йили шундай эзгу тадбир-
ларда иштирок этишни ўзим учун ҳам 
қарз, ҳам фарз деб биламан. Болалар 
учун қилган ҳар бир эзгу ишимиз, яхши-
лигимиз ҳаётимизга ўзгача файз ва ба-
рака келтиришига, албатта, бир кун 
яхшилик бўлиб қайтишига ишонаман, 
– дейди партиянинг Қорақалпоғистон 
Республикаси кенгаши раиси ўринбо-
сари Рауаж Отарбаев. 

Қора қал поғис  тонлик сафдошлари-
миз ҳам бугунгача 39 литрдан ортиқ қон 
йиғишди.

НАВОИЙ вилояти қон қуйиш 
станция сида ўтказилган донорлик ак-
циясида тегишли вазирлик ва идора-
ларнинг вилоят бошқармалари, улар-
нинг қуйи бўлинмалари, йирик корхона 
ва ташкилотлар ходимлари, партиянинг 
маҳаллий Кенгашлардаги депутатлари, 
турли даражадаги партия ташкилот-
лари масъуллари, "Адолатчи аёллар" 
ва "Ёш адолатчилар" қанотлари кенгаши 
аъзолари, бошланғич партия ташкилот-
лари вакиллари, партия фаоллари ва 
хайрихоҳлари бир мақсад йўлида бир-
лашиб, фаол иштирок этишди. 

– Қон топшириш, яъни донорлик, 
биринчи навбатда, донорнинг ўз са-
ломатлиги учун фойдали. Мунтазам 
қон топшириб турувчи инсонлар ор-
ганизми қон йўқотиш ҳолатларига 
чидамли бўлади. Фавқулодда ҳолат-
лар юз бериб, кўп миқдорда қон йўқо-
тишга тўғри келганда, донорлар бир 
литргача қон йўқотилишига ҳам бе-
малол чидаши мумкин бўлади, – дейди 
вилоят қон қуйиш станцияси бўлим 
бош лиғи Собир Турсунов. 

Навоийлик "Адолат"чилар 57 литр-
дан зиёд қон жамғаришди.

ХОРАЗМ вилоятида ҳам 2 июнь ку-
нидан бошлаб вилоят Қон қуйиш мар-
казида ҳар куни эрта тонгдан бошлаб 
кўплаб кўнгилли юртдошларимиз, ви-
лоятда фаолият юритиб келаётган дав-
лат ва нодавлат ташкилотлари, жумла-
дан, вилоят Соғлиқни сақлаш бошқар-
маси, Республика ихтисослаштирилган 
онкология ва радиология илмий-ама-
лий тиббиёт маркази Хоразм филиали, 
Кўп тармоқли вилоят Тиббиёт маркази, 
Кўп тармоқли вилоят Болалар тиббиёт 
маркази, вилоят Фавқулодда вазият-
лар бошқармаси, 53008-сонли Ҳарбий 
қисм хизматчилари, «Хоразм» телера-
диокомпанияси, «Ўзбекистон-24» теле-
канали ва «ЎзА» вилоят бўлими мухбир-
лари ҳамда бошқа бир қатор мутасадди 
ташкилотлардан кўнгиллилар, партия 

фаоллари ва депутатлари ушбу хайрли 
акцияда фаол иштирок этмоқдалар. Ак-
цияда партиянинг вилоят кенгаши раиси 
Содиқжон Содиқов, вилоят кенгаши ра-
иси ўринбосари Жамолбек Абдуллаев, 
Урганч шаҳар кенгаши раиси Рустамбой 
Болтаев, Урганч туман кенгаши раиси 
Дилмурод Норметовлар биринчилардан 
бўлиб қон топшириб, ўзларининг юксак 
инсонийлик бурчларини адо этдилар.

– Ҳар йили партия ташаббуси билан 
ташкил этиладиган донорлик акция-
сида доимий равишда фаол иштирок 
этаман. Бу сафар ҳам эрта тонгдан 
вилоят Қон қуйиш марказига келиб, 
барча тиббий талабларга риоя қилган 
ҳолда қон топширдим. Топширган қо-
ним бемор болажонларнинг соғлом ҳа-
ётга қайтишида озгина бўлса-да асқо-
тишини жуда-жуда истайман, – дейди 
урганчлик акция иштирокчиси Эргаш
бек Матчанов.

– Фарзанд, набира касал бўлса, ота-
она, буви-бувалар учун бундан оғир 
дард бўлмаса керак, – дейди кўзла-
рида ёш билан бемор болажон Лазиз
бек Отаназаровнинг бувиси Дилбар 
Жуманиёзова. – Етти яшар набирам 
Лазизбек олти ойлигидан бош лаб нас-
лий гемолитик анемия – талассемия 
касаллигига чалинган, мана, неча йил-
дирки, уни даволатиб келамиз. Шу давр 
мобайнида моддий қийинчиликлар ҳам 
ўз таъсирини ўтказмай қўймади, ал-
батта. Лекин энг муҳими, набирамга 
мунтазам қон қуйиш керак. Мана шун-
дай пайтларда партия фаоллари то-
монидан беғараз донорлик қилиб ке-
линаётгани бизга катта далда бўл-
моқда. Бугун ҳам набирамга фаоллар 
беғараз донорлик қилишди. Барча таш-
килотчилардан, саховатпеша инсон-
лардан беҳад миннатдормиз. 

Хоразмлик сафдошларимиз жами 22 
литрга яқин ҳаёт томчиларини йиғишга 
эришдилар.

НАМАНГАН вилоятида ҳам ушбу 
хайрли ташаббус кенг қулоч ёзмоқда. 
Жумладан, вилоятдаги "Адолат" СДП 
фаоллари томонидан Янги Наманган ту-
мани ҳудудий электр тармоқлари корхо-
насида ҳам донорлик акцияси уюшқоқ-
лик билан ўтказилди. Акция аввалида 
қон қуйиш маркази мутахассислари до-
норликнинг инсон саломатлигига ижо-
бий таъсири ҳамда унинг ижтимоий 
жиҳатдан юксак аҳамияти ҳақида ба-
тафсил маълумот беришди. – Вилоят 
қон қуйиш марказининг кўчма брига-
даси ва "Адолат" СДП туман кенгаши 
ташкилотчилигида ўтказилган мазкур 
акцияда ҳудудий электр тармоқлари 
корхонасининг кўплаб ишчи-ходимлари 
ва бошқа кўнгилли қон топширувчилар 
фаоллик кўрсатмоқда, – деди корхона 
юристи, бош ланғич партия ташки-
лоти раиси Дилшодбек Раҳимов. 

Намангандаги тадбирлар натижасида 
25 литрга яқин қон йиғилди.

ТОШКЕНТ ВИЛОЯТИ кенгаши та-
шаббуси билан акция доирасидаги тад-
бирлар Олмалиқ шаҳридаги қон қабул 
қилиш бўлимида юқори савияда ташкил 
этилди. "Бор меҳримиз сенга, болажон!" 
шиори остида ўтказилаётган тадбирда 
юзлаб партия фаоллари, оддий фуқа-
ролар ва волонтёр ёшлар ихтиёрий ра-
вишда иштирок этишди.  

– Бугунги акцияда иштирок этганим-
дан ғоят мамнунман. Қон топшириш 
орқали бир беғубор болага ҳаёт, унинг 
ота-онасига эса чексиз умид бағишлаш 
имкониятига эга бўлганимни юракдан 
ҳис этдим. Бу мен учун катта шараф. 
Илгарилари ҳам бир неча бор донор 
бўлганман, аммо бу галги акция айнан 
болалар учун уюштирилгани боис, унга 
алоҳида масъулият ва ишонч билан ён-
дашдим, – дейди партия фаоли Мурод 
Давлатов. 

Тошкент вилоятидаги тадбирларда 
61 литр қон йиғилди.

ППАРТИЯ ТАШАББУСИАРТИЯ ТАШАББУСИ  
юртдошларимиз томонидан қўллаб-қувватланмоқдаюртдошларимиз томонидан қўллаб-қувватланмоқда

"Адолат" СДП ташаббуси билан ўтказилаётган "Бор меҳримиз сенга, бола-
жон!" каби инсонпарварлик акциялари жамиятда бирдамлик, ўзаро ёрдам 
ва меҳр-мурувват муҳитини янада мустаҳкамлашга, инсонлар қалбида эзгу-
ликка интилиш туйғуларини жўш урдиришга хизмат қилмоқда.

Зотан, донорлик – бу шунчаки қон топшириш эмас, балки бемор болажон-
ларга ҳаёт бағишлаш, меҳр улашиш ва инсон қадрини улуғлашдир.

Эслатиб ўтамиз, "Адолат" СДП ташаббуси билан жорий йилнинг 2 июнь 
куни старт берилган мазкур беғараз донорлик акцияси мамлакатимизнинг 
барча ҳудудлари бўйлаб 13 июнь кунига қадар давом этади.

Келинг, сиз ҳам ушбу эзгулик карвонига қўшилинг! 
Бемор болажонларнинг соғайиб, ҳаётга қайтиши учун ўз ҳиссангизни қўшинг! 
Зеро, ҳар бир томчи қон – ким учундир ҳаёт демакдир!

Депутатлар ахоли муаммоларини Депутатлар ахоли муаммоларини 

ҚОРАҚАЛПОҒИСТОН РЕСПУБЛИ-
КАСИ. Олий Мажлис Қонунчилик па-
латаси депутати Нодира Рашидова 
партиянинг жойлардаги амалий фао-
лияти доирасида Нукус шаҳридаги бир 
қатор ижтимоий аҳамиятга эга муасса-
салар фаолияти билан танишди. Ўрга-
нишнинг асосий мақсади партия иш-ре-
жасида назарда тутилган “Соғлом 
турмуш тарзи йўлида бирлашайлик!” 
лойи ҳасининг жойларда самарали 
амалга оширилишини таҳлил қилиш 
ҳамда аҳолининг ижтимоий ва тиббий 
ҳолати юзасидан амалий хулосаларни 
шакллантиришдан иборат бўлди.

Хусусан, Нукус шаҳар 1-сонли ои-
лавий поликлиникада ташкил этилган 
тиббий кўрик жараёнлари билан та-
нишар экан, депутат ушбу лойиҳа на-
фақат тиббий хизмат кўрсатишни ях-
шилаш, балки жамиятда соғлом тур-
муш тарзини кенг тарғиб этишда ҳам 
муҳим ўрин тутишини қайд этди. Кўрик-
лар, асосан, болалар орасида кенг уч-
райдиган яссиоёқлик ва сколиоз каби 
таянч-ҳаракат тизими касалликларини 
эрта аниқлашга қаратилган. Нодира Ра-
шидова шифокорларга профилактика 
ишларини кучайтириш, тиббий хизмат 
сифатини ошириш ҳамда ҳар бир бола-
нинг тўғри ривожланишини таъминлашга 
доир чора-тадбирларни самарали таш-
кил қилиш бўйича тавсиялар берди. 

Ўрганиш жараёнида депутат Нукус 
шаҳридаги эшитиш ва нутқида муам-
моси бор болалар учун мўлжалланган 
4-сонли махсус мактаб-интернати фа-
олияти билан ҳам яқиндан танишди. 
1973 йилда ташкил этилган ушбу му-
ассаса бугунги кунда юзлаб имконияти 
чекланган болаларга таълим ва тарбия 
беришда муҳим ўрин тутмоқда. Интер-
натда болалар учун махсус ўқув дастур-
лари, логопед ва дефектолог мутахас-
сислар, психокоррекцион машғулот-
лар, шунингдек, индивидуал ёндашувга 
асосланган таълим методикалари жо-
рий этилган. Депутат таълим муасса-
сасида яратилган шароитларни юқори 
баҳолар экан, бундай болаларнинг жа-
миятда тўлақонли ҳаёт кечириш лари 
учун уларга яратилаётган имконият-
ларни янада кенгайтириш, психологик 
ва ижтимоий қўллаб-қувватлаш меха-
низмларини кучайтириш зарурлигини 
таъкидлади.

Шунингдек, Нодира Рашидова ин-
тернатда таълим олаётган болалар би-
лан мулоқот қилиб, уларнинг орзулари, 
эҳтиёжлари ва таклифларини тинг-
лади. Уларни 1 июнь – Халқаро бола-
ларни ҳимоя қилиш куни билан табрик-
лаб, эсдалик совғаларини топширди. 

ХОРАЗМ. Олий Мажлис Қонунчи-
лик палатаси депутати Тоҳир Полвонов 
Янгиариқ туманидаги 1-сонли мактаб-
гача таълим ташкилоти фаолияти би-
лан танишиш мақсадида ўрганиш тад-
бирларини амалга оширди. Жараён 
доирасида у муассасада болаларнинг 

соғлом ўсишини таъминлаш учун яра-
тилган шароитлар, шунингдек, болалик 
даврида яссиоёқлик ва сколиоз каби 
тобора оммалашиб бораётган касал-
ликларни эрта босқичда аниқлаш мақ-
садида ташкил этилган тиббий кўрикда 
ҳам иштирок этди.

Текширув чоғида 170 нафар тарбия-
ланувчи чуқурлаштирилган тиббий 
кўрикдан ўтказилиб, 52 нафар болада 
яссиоёқлик касаллигининг турли дара-
жалари аниқланди. Мавжуд муаммо-

лар юзасидан Тоҳир Полвонов муасса-
санинг тиббиёт ходимлари билан суҳ-
батлашиб, касаллик сабаблари, уларни 
бартараф этиш усуллари ҳамда про-
филактика ишлари бўйича атрофлича 
фикр алмашди.

– Ҳар бир боланинг соғлом ўсиши – 
мамлакатимиз келажаги учун пойде-
вор саналади, – деди Олий Мажлис 
Қонунчилик палатасидаги партия 
фракцияси аъзоси Тоҳир Полвонов. 
– Агар биз ота-она лар ва тарбиячи-
лар билан ҳамкорликда болалар сало-
матлигига муносиб эътибор қарата 
олсак, касаллик ларни ўз вақтида 
аниқлаб, даволаш чораларини кўрсак, 
келажакда баркамол авлодни тарбия-
лашга ўзимизнинг муносиб ҳиссамизни 
қўшган бўламиз.

Учрашув якунида Тоҳир Полвонов 
мактабгача таълим ташкилоти раҳбари-
яти ҳамда тиббиёт ходимларига бола-
лар саломатлигига эътибор ва ғамхўр-
лик учун миннатдорлик билдирди.

ҚАШҚАДАРЁ. Қамаши туманида 
амалга оширилаётган ислоҳотлар, 
маҳаллий ташаббуслар ва ўзгаришлар 
билан танишиш, ҳудуд аҳолиси билан 
яқиндан мулоқот қилиш орқали мав-
жуд муаммоларга ечим топишни мақ-
сад қилган Олий Мажлис Қонунчилик 
палатасидаги партия фракцияси аъ-
зоси Эркин Ҳайитов ўз ўрганишини 
“Ўртачим” маҳалласида жойлашган 
“VVU Azamat” МЧЖдан бошлади. 

Ушбу корхона бугунги кунда ширин-
мия ва гулхайри каби шифобахш дори-
вор ўсимликларни етиштиришга ихти-
сослашган. Корхона йил давомида 380 
тоннадан зиёд маҳсулот етиштириб, 
уни хорижий бозорларга экспорт қил-
моқда. Бу – нафақат маҳаллий иқтисо-
диёт, балки мамлакат экспорт салоҳи-
яти учун ҳам муҳим қадам. Мулоқот 
чоғида Эркин Ҳайитов корхона раҳба-
рияти билан суҳбатлашар экан, мавжуд 
имкониятларни кенгайтириш, бозорни 
янада диверсификация қилиш, маҳал-
лий маҳсулотларни халқаро стан-
дартларга мослаштириш бўйича аниқ 
таклифлар берди.

– Бугун ҳар бир юртдошимиз ўз ери-
дан унумли фойдаланса, бу нафақат 
унинг оиласи, балки жамият фаровон-
лигини ошириш, бозорларимизда нарх-
наво барқарорлигини сақлашда муҳим 
омил бўлади, – деди Олий Мажлис 
Қонунчилик палатасидаги пар-
тия фракцияси аъзоси Эркин 
Ҳайитов. – Биз бундай илғор таж-
рибаларни оммалаштириш, аҳолини 
амалий машғулотларга жалб этиш 
орқали ишсизликнинг олдини олиши-
миз, оилаларнинг моддий барқарорли-
гини таъминлашимиз мумкин. Энди-
ликда томорқалардан оқилона фойда-
ланиш, маҳаллий илғор тажрибаларни 
кенг ёйиш, фермер ва тадбиркорларга 
амалий ёрдам бериш бўйича ишларни 

жадаллаштириб, таклиф ва тавсия-
лар ишлаб чиқамиз. 

Ўрганишнинг навбатдаги манзили – 
"Ровот" маҳалласи бўлди. Бу ерда де-
путат ҳусайни, Ризамат ота каби 10 дан 
ортиқ узум навларини парваришла-
ётган тажрибали томорқачилар хона-

донларида меҳмон бўлди. Шунингдек, 
"Нурмамат бобо" фермер хўжалиги-
нинг ғалла ва пахта майдонларини кўз-
дан кечирди. Фермер хўжалиги раҳ-
бари Раҳматулло Одинаев билан суҳ-
батлашди. 

СИРДАРЁ. Олий Мажлис Қонун-
чилик палатаси депутати Нодира 
Жони бекованинг Сардоба, Гулистон 
ва Мирза обод туманларида аҳоли ва-
киллари билан ўтказаётган учрашув-
лари нафақат очиқ мулоқот, балки мав-
жуд муаммоларни жойида аниқлаб, ҳал 
қилишга қаратилган амалий ташаб-
буслар билан янада самарали кечди. 
Сафар давомида депутат мактабгача 
таълим муассасаларида болалар са-
ломатлигини мустаҳкамлаш, айниқса, 
ясси оёқлик ва умуртқа қийшиқлиги (ско-
лиоз) каби муаммоларни эрта босқичда 
аниқлаш ва бартараф этиш борасида 
амалга оширилаётган ишлар билан та-
нишди. 

Сўнгги йилларда юртимизда бола-
лар соғлиғига эътибор кучайгани баро-
барида мактабгача таълим муассаса-

ларида доимий тиббий назорат жорий 
этилди. Айтиш жоиз, бу ҳолат ўз сама-
расини бермоқда – кўплаб ҳолатларда 
яссиоёқлик ва умуртқа сколиоз ҳам 
эрта аниқланиб, ота-оналар билан ту-
шунтириш ишларини йўлга қўйиш асно-
сида бартараф этиш чоралари кўрил-
япти. Бироқ ўрганишлар шуни кўрсат-
дики, мавжуд тизимда ҳал этилмаган 
муаммолар ҳануз мавжуд. 

– Жумладан, баъзи жойларда фи-
зиотерапевт мутахассислар де-
ярли йўқ, касаллиги аниқланган бола-
лар учун индивидуал соғломлашти-
риш дас турлари ишлаб чиқилмаган, 
– деди Олий Мажлис Қонунчилик па-
латасидаги партия фракцияси аъ-
зоси Нодира Жонибекова. – Баъзи 
мактабгача таълим муассасала-
рида болалар соғлиғига доир назорат 
фақат қоғозда қолмоқда. Шуни унут-
майликки, агар биз бугун мактабгача 
ёшдаги болаларнинг соғлиғига бефарқ 
бўлсак, эртага соғлом жамият қуриш 
ҳақида гапира олмаймиз. Ҳар бир касал-
ликни эрта аниқлаш, бу нафақат тиб-
бий, балки ижтимоий масъулиятдир.

Депутат мазкур масалаларни шун-
чаки қайд этиш билан чекланмай, улар 
бўйича аниқланган муаммоларни на-
зоратга олди. Мутасадди ташкилотлар 
билан бирга соғломлаштириш тизи-
мини такомиллаштириш, ҳар бир боғ-
чада физиотерапевт ва малакали му-
тахассислар фаолиятини йўлга қўйиш, 
зарурат бўлса пилот лойи ҳаларни бош-
лаш таклифини илгари сурди.

СУРХОНДАРЁ. Олий Мажлис Қо-
нунчилик палатаси  Зуҳриддин 
Мавлонов аҳоли билан очиқ мулоқот 
ўтказиш асносида мавжуд муаммо-
ларни жойида таҳлил қилиш ва аниқ 
ечимлар таклиф этиш мақсадида ўр-
ганиш ишларини Шеробод туманидаги 
Халқ қабулхонасидан бошлади. Бу ерга 
келган ҳар бир фуқаро билан юзма-юз 
суҳбатлашиб, мурожаатларини диққат 
билан тинглади, ҳуқуқий маслаҳатлар 
берди, айрим масалаларга жойида 
ечим топишга ҳаракат қилди. Депутат 
томонидан аҳоли орасида энг кўп но-
розилик туғдираётган муаммолар ўрга-

Статистик таҳлилларга кўра, юртимизда сўнгги йилларда бола-
лар ўртасида таянч-ҳаракат тизимига оид хасталиклар, жумладан, 
яссиоёқлик ва сколиоз каби муаммолар сезиларли даражада кўпай-
ган. Масалан, Соғлиқни сақлаш вазирлиги маълумотлари 7 ёшдан 
14 ёшгача бўлган болаларнинг камида 22 фоизида ушбу касаллик-
лар қайд этилаётганини кўрсатади. Бу эса, ўз навбатида профилак-
тик чоралар самарадорлигини ошириш, тиббий кўрикларни эрта 
босқичда йўлга қўйиш ва таълим муассасаларида соғлом муҳитни 
шакллантириш масаласини кун тартибига олиб чиқмоқда. Чунки, 
мамлакат келажаги бўлмиш болаларнинг баркамол авлод сифатида 
вояга етиши уларга бу борада яратилаётган шароитларга чамбарчас 
боғлиқ. 

Олий Мажлис Қонунчилик палатасидаги “Адолат” социал-демо-
кратик партияси фракцияси аъзолари томонидан жойларда олиб 
борилаётган ўрганиш ва учрашувлар жараёнида болалар саломат-
лигини муҳофаза қилиш, тиббий кўрик ларни ташкил этиш ва про-
филактик ишлар самарадорлигини оширишга алоҳида эътибор қара-
тилаётир. Мактабгача таълим муассасалари ва оилавий поликлиника-
ларда болалар ўртасида профилактик кўриклар ўтказилмоқда. 

Бундан ташқари, аҳолининг яшаш шароити, таълим ва тиббий 
хизматларга бўлган имкониятлари, давлат ва жамоат ташкилот-
лари томонидан кўрсатилаётган хизмат, муаммо ва таклифларини 
ҳал этиш самарадорлиги фракция аъзолари иштирокида жойларда 
манзилли ўрганилмоқда. Ўтган ҳафтада “Адолат” СДП депутатлари 
томонидан бир қатор ҳудудларда амалга оширилган ташрифлар 
чоғида мазкур йўналишдаги муҳим ижтимоий масалалар таҳлил 
қилиниб, тегишли ташкилотларга депутатлик сўровлари юборилди 
ва муаммолар ечими бўйича амалий таклифлар ишлаб чиқилди.

нилди. Улардан бири ичимлик суви таъ-
минотидир. 

Дастлабки ўрганишлар давомида 
"Қўрғон" МФЙ ҳудудида жойлашган сув 
тозалаш иншооти фаолияти кўздан ке-
чирилди. Ўрганиш чоғида мазкур ин-
шоот атрофдаги “Мажнунтол” ва “Га-
лагузар” маҳаллаларига ичимлик суви 
узатишга мўлжалланган бўлса-да, сув 
босими пастлиги боис, аҳолига узоқ 
муддатдан буён тоза сув етиб борма-
ётгани аён бўлди. Бу аҳвол нафақат 
қулайлик, балки соғлиқ, гигиена, ҳатто 
болалар саломатлиги билан боғлиқ 
долзарб муаммо экани таъкидланди. 
Аҳоли вакиллари муаммони ечишда 
депутатдан амалий ёрдам сўради. 

Шунингдек, “Амиробод” ва “Дўкир” 
қишлоқ фуқаролар йиғинлари аҳолиси 
ҳам сув танқислигидан азият чекмоқда. 
Депутатга билдирилишича, ушбу ҳу-
дудга яқин жойлашган “Олмабулоқ” 
булоғидан сув олиб келиш бўйича 
лойи ҳа ишлаб чиқилган ва унга бюд-
жетдан маб лағ ҳам ажратилган. Аммо 
булоқдан тортиладиган қувурлар Ше-
рободдаги ўрмон хўжалиги қўриқхо-
наси ҳудудидан ўтиши лозим бўлгани 
сабабли экологик мувофиқлаштириш 
масалалари кечикмоқда. Аҳоли эса 
ушбу ҳуқуқий-техник тўсиқларни енгиб 
ўтишда депутатга юзланди. 

Зуҳриддин Мавлонов аниқланган 
муаммолар юзасидан тегишли таҳ-
лилларни амалга ошириб, уларни ҳал 
этиш чораларини муҳокама қилиш учун 
маҳаллий кенгаш депутатлари, туман 
ва шаҳар ҳокимлиги мутасаддилари 
билан учрашув ўтказди. Масалани те-
гишли ташкилотлар билан ҳамкор-
ликда ҳал қилиш чораларини кўради-
ган бўлди. 

ТОШКЕНТ ШАҲРИ. Олий Мажлис 
Қонунчилик палатаси депутати 
Ойдин Абдуллаева Чилонзор тумани-
даги мактабгача таълим муассасалари-
даги ҳолатни ўрганиш тадбирлари дои-
расида 204-сонли ва 439-сонли макта-
бгача таълим ташкилотларида бўлиб, 
мазкур муассасаларнинг моддий-тех-
ник базаси, таълим-тарбия жараёни, 
болаларнинг соғлиғи ва баркамол ав-

лод бўлиб вояга етиши учун яратилган 
шароитлар билан танишди. 

Маълумотга кўра, 204-сонли мактаб-
гача таълим муассасаси тубдан рекон-
с трукция қилинган бўлиб, бугунги кунда 
бу масканда 765 нафар болажон тар-
бияланмоқда. Ташкилот барча зарур 
жиҳозлар ва воситалар билан таъмин-
ланган. Унда болаларнинг маънавий 
ва жисмоний ривожланишига йўнал-
тирилган комплекс ёндашув асосида 
фаолият ташкил этилган. Бинонинг 
ички қисмидаги санитар-гигиеник ша-
роитлар, ўйин ва машғулот хоналари, 
овқатланиш тизими юқори баҳоланди. 
Шунингдек, муассасада психолог, ҳам-
шира ва жисмоний тарбия тренерлари 
доимий ишлайди. Улар болалар билан 
индивидуал ёндашув асосида иш олиб 
бораётгани эътироф этилди.

Шунингдек, 439-сонли МТТ ҳам ка-
питал таъмирдан чиқарилган бўлиб, 
ҳозирги кунда 179 нафар бола таъ-
лим-тарбия оляпти. Ташкилотдаги таъ-
лим жараёни замонавий талаб лар асо-
сида ташкил этилган, болаларнинг 
билим олиши ва кўникмалар шакл-
лантириши учун барча шарт-шароит-
лар мавжуд. Жараён доирасида депу-
тат мактабгача таълим муассасала-
рида болалар саломатлиги ҳолатига 
ҳам алоҳида эътибор қаратди. Ҳар икки 
боғча туман поликлиникасига бирик-
тирилган бўлиб, болалар йилига бир 
марта умумий тиббий кўрикдан ўтка-
зилади. Тор мутахассислар томони-
дан аниқланган патологиялар бўйича 
ота-она ларга тегишли тавсиялар бери-
лади. Шу асосда боғча ҳамширалари 
томонидан мунтазам мониторинг олиб 
борилади.

Олиб борилган текширувлар на-
тижасида 204-сонли боғчада 12 на-
фар, 439-сонли боғчада эса 3 нафар 
болада яссиоёқлик аниқлангани маъ-
лум бўлди. Муассасаларда мазкур ҳо-
лат бўйича болалар билан спорт ва 
соғломлаштириш машғулотлари олиб 
борилаётган бўлса-да, бу борада 
етарли инфратузилма йўқлиги депутат 
эътиборини тортди. Муассаса раҳбари-
яти билан мулоқот давомида болалар 
соғлиғини мус таҳкамлашга қаратил-
ган махсус спорт жиҳозларига эҳтиёж 
борлиги алоҳида қайд этилди. Бундай 
жиҳозлар нафақат мавжуд ҳолатни 
бартараф этиш, балки профилактикада 
ҳам муҳим аҳамият касб этади. Депутат 
Ойдин Абдуллаева мазкур масалани 
муҳокама этиш ва мутасадди идора-
ларга тегишли таклиф ва мурожаатлар 
йўллаш вазифасини белгилаб олди. 

“Адолат” СДП 
Марказий аппарати 

етакчи мутахассиси
Илҳомжон 

АБДУСАЛОМОВ 
тайёрлади

Ўрта Осиёга келганидан кейин бу йўл уч 
йўналишга – шимолий йўналиш Шош, Ўтрор, 
Гурганч орқали Ҳазар денгизи ва Кавказга, 
марказий йўл Сўғдиёнада Самарқанд, Бу-
хоро, Наса, Ҳирот орқали Озарбайжонга, 
жанубий йўл Хўтан, Бақтрия, Афғонистон, 
Эрон орқали араб ўлкаларига етиб борган. 
Бу уч йўналиш Туркиянинг Константино-
поль шаҳрида бирлашиб, ғарбда Рим билан 
боғланган. Ипак савдоси билан бошланган 
бу йўл кейинчалик шарқ ва ғарбнинг халқаро 
савдо йўлига айланган. Бу йўлларда халқлар 
янги ўлкаларни кашф этиш, дунёни кўриш, 
билиш, савдо-сотиқни ривожлантириш, ма-
даний ва дипломатик алоқаларни ўрна-
тиш мақсадида қатнаганлар. Чўллар, дашту 
саҳролар, тоғлар, водийлар, денгиз ва кўл-
ларни кесиб ўтган, ҳеч бир давлатга, ақида 
ва мафкурага бўйсунмаган бу йўллар ҳар 
хил тилларда гаплашувчи, турли динларга 
эътиқод қилувчи халқларнинг ўзаро му-
лоқотини осонлаштирган, маданиятларини 
бир-бирларига таништирган, турли хил каш-
фиётларнинг халқлар ўртасида ёйилишига 
хизмат қилган.

Буюк Ипак йўлининг жанубий йўналиши-
даги Балх, Эрон, Ҳиндикуш тоғлари, Пан-
жоб орқали ўтган тармоғи Ҳиндистонни Ўрта 
Осиё билан боғлаган. Бундан ташқари, Балх, 
Эрон, Хурмуз орқали Ҳиндистонга борилади-
ган сув йўли ҳам мавжуд бўлган. Бу йўллар 
орқали сўғдлик, бақтрлик, хоразмлик савдо-
гарлар Эрон, Ҳиндистон, Шри Ланкагача бо-
риб, ўзаро савдо алоқаларини амалга ошир-
ганлар. Шунингдек, улар Буюк Ипак йўлининг 
Фарғона водийси орқали ўтган марказий тар-
моғи бўйлаб Хитой, Кореягача бориб, қай-
тишда жанубий йўналиш билан Ҳиндикуш 
тоғлари оралаб, Кофиристон орқали Ҳиндис-
тонга борган. Ундан сўнг Афғонистонга 
ўтиб, Эрон орқали ватанларига қайтишган. 
Ўша даврда Буюк Ипак йўли бўйлаб Ўрта 
Осиёдан Хитойга, Ҳиндис тонга қадар сўғд 
колония лари, савдо шаҳарчалари ва маҳал-
лалари вужудга келган. 

Милодий V асрга келиб Ҳиндистон билан 
Ўрта Осиё, хусусан, мамлакатимиз ўртасида 
ҳамкорликларнинг кучайишига сабаб бўлган 
яна бир воқеа юз беради. Ёзма манбаларда 
маълумот берилишича, милодий V асрнинг 
ўрталарида шарқда Эфталийлар номи билан 
аталган давлат пайдо бўлади. (Баъзи манба-
ларда эфталийлар хионлар деб ҳам юри-
тилган.) Улар Сосонийларни мағлуб этиб, 
Хуросоннинг бир қисмини, Шарқий Туркис-
тоннинг бир қанча воҳаларини, Сўғдни, То-
харистонни, шимолий Ҳиндистонни эгаллаб, 
ҳукмронлик ўрнатади. VI асрнинг 60-йилла-
рига қадар фаолият юритган бу давлатнинг 
маркази икки жойда – Тохаристонда ва Ҳин-
дистонда бўлган. Бу икки марказчилик сўғд-
лар, хоразмлик лар, бақтрлар билан ҳинд 
халқлари ўртасидаги дўстона алоқаларни 
мустаҳкамлаган. Сиёсий, иқтисодий, диний, 
маданий ҳамкорлик кучайган.

Ундан кейинги даврлардаги мамлакати-
миз билан Ҳиндистон ўртасидаги давлатлар-
аро ва халқлараро алоқалар тарихи VI – VIII 
асрлар оралиғида турли ўлкаларда барпо 
этилган саройлар, қасрлар, ибодатхоналар 
деворларига чизилган рангтасвир асарлари 
орқали намоён бўлади. Масалан, Хитойнинг 
қадимий Фуно шаҳридаги ибодатхона девор-
ларида ўндан ошиқ давлат ҳукмдорларининг 
бу шаҳарга келиши билан боғлиқ воқеалар 
акс эттирилган. Ана шу ибодатхонанинг бир 
томонида Турк хоқонлари ва Ҳинд ҳукмдор-
ларининг ташрифи, уларнинг ўзаро дўстона 
алоқаларига оид манзара тасвирланган.

Бухоро вилоятидаги қадимий Варахша 
шаҳри харобаларидан ўтган асрнинг 30-йил-
ларида топилган “Қизил зал”, “Шарқий 
зал”даги маҳобатли деворий суратларда ҳам 
шарқ мамлакатлари ҳукмдорларининг, хусу-
сан, Ҳиндистондаги ўлкалар подшолари ва 
элчиларининг Бухоро ҳукмдори Бухорхудо-
тлар ҳузурига ташрифи ифодаланган. V – 
VII асрлар оралиғида яратилган бу деворий 
суратларда оқ фил миниб олган подшолар 
ва элчилар акс эттирилган. Уларнинг қиё-
фалари ҳинд маъбудлари Индра, Бодхи-

сатт ва Самантабҳадри қиёфаларига ҳа-
моҳанг тарзда намоён бўлган.

Самарқанд Афросиёбидаги Вархуман са-
ройидаги деворий суратларда ҳам бу ўлкага 
хорижий мамлакатлардан ташриф буюрган 
элчилар акс эттирилган. Олимларнинг ил-
мий хулосаларига кўра, суратларни чизган 
мусаввир Хитой, Корея, Чоч, Ҳинд ва Чағо-
ниён мамлакатларидан келган элчиларнинг 
– реал тарихий шахсларнинг қиёфаларини 
яратган. Бу деворий суратда ҳам ҳиндистон-
лик элчилар Ваханна (оқ фил) устида ўтир-
ган ҳолда ифодаланган. Бундай деворий су-
ратлар юртимиз билан Ҳиндистон ўртаси-
даги сиёсий, иқтисодий, маданий-маърифий 
алоқалар илк ўрта асрларда изчил давом эт-
ганлигини кўрсатади. 

Тарихий маълумотларга кўра, Ўрта осиё-
лик ва ҳиндистонлик алломалар ўртасида 
илмий алоқалар олис қадимиятдан бошлан-
ган. Бундай алоқаларга муносиб ҳисса қўш-
ганлардан бири Муҳаммад Мусо ал-Хораз-
мий бўлган. Манбаларда аллома арифме-
тикага оид “Ҳинд ҳисоби ҳақида китоб” ва 
“Кичик Синдҳинд” асарларини Бағдодга кел-
ганидан кейин ёзган ва ҳинд илм-фани билан 
шу ерда танишган, деган маълумот келтири-
лади. Тўғри, бу асарларни у Бағдод Маъмун 
академиясида фаолият юритаётган пайтида 
ёзган. Хусусан, “Кичик Синдҳинд” деб атал-
ган астрономияга оид зижини ҳиндистонлик 
астроном Браҳмагуптанинг бағдодлик ал-
лома Иброҳим ал-Фазорий томонидан араб 
тилига ўгирилган “Катта Синдҳинд” асаридан 
фойдаланган ҳолда ҳамда ўзининг Бағдод 
расадхонасидаги илмий кузатишлари асо-
сида яратган. Лекин аллома ҳинд илм-фани 
билан Бағдод Маъмун академиясига кел-
гунча яхши таниш бўлган. Бунинг сабаби 
бор. Ўша давр да Сўғдиёнада, Бақтрияда, 
Хоразмдаги йирик шаҳарларда ҳинд даҳа-
лари, маҳаллалари бўлиб, уларда Ҳиндис-
тондан келган муҳожирлар, савдогарлар, 
саёҳатчилар, олимлар ҳаёт кечирганлар. 
Бундай турар-жой масканларига араблар, 
юнонлар, форслар, хитойлик лар ва бошқа 
миллат вакиллари ҳам эга бўлишган. Муҳам-
мад Мусо ал-Хоразмий ёшлигидан ҳинд, 
юнон, форс, ҳазар муҳожирлари билан яқин 
бўлиб, ўзбек ва араб тилларидан ташқари, 
бу тилларни ҳам яхши билган. Ҳиндларнинг 
рақам ва ҳисоблаш тизимини, арифметика-
сини мукаммал ўрганган. Бу эса кейин чалик 
унинг “Ҳинд ҳисоби ҳақида китоб” асарини 
ёзишида, “Кичик Синдҳинд”ни яратишида 
муҳим омил бўлган. 

Ёзма манбаларга кўра, халифалар 
ал-Маъмун ва ал-Восиқ даврида илм-фан 
соҳасидаги ютуқлардан хабардор бўлиш 
ҳамда энг яхши китобларни Бағдод акаде-
мия сида тўп лаш мақсадида 3 та йўналишда 
– ғарбий Ҳиндистонга, Византияга, Ҳаза-
рияга илмий экспедиция ташкил этилади. 
Бу экспедицияларга Муҳаммад Мусо ал-Хо-
размий етакчилик қилади. Чунки у ўша мам-
лакатлардаги улуғ алломаларни яхши би-
ларди, улар билан яқин ҳамкорликлар ўр-
натганди. Шу илмий экспедициялар туфайли 
Ҳазарлар юрти, Византия ҳудудлари, Хитой, 
Ҳиндистон мулклари, Тинч океани, Япон орол-
ларининг хариталари чизилади. Улуғ аллома 
ҳинд илм-фанини араб дунёсига олиб кирди 
ва уларни араб ёзуви орқали жаҳонга танитди. 

Ҳиндистон билан Ўрта Осиё илм-фани ва 
алломалари ўртасидаги илмий ҳамкорлик-
ларни давом эттирганлардан яна бири улуғ му-
тафаккир Абу Райҳон Беруний бўлди. Беруний 
ҳам ал-Хоразмий каби ёшлигидан юнон, ҳинд, 
араб, форс, яҳудий, сурёний тилларини ўрган-
ган. Аллома ҳиндларнинг илмлари, хусусан, 
астрономия ва математика ҳақидаги маълу-
мотларни Хоразмнинг йирик шаҳри Котда яша-
ган ҳинд мухожирларидан олган. 

Ўша даврдаги яна бир тарихий воқелик 
Берунийни Ҳиндистон ўлкаси тарихи, гео-
графияси, халқлари тақдири, илм-фани би-
лан яқиндан танишишига омил бўлиб хизмат 
қилади. Маълумки, Маҳмуд Ғазнавий 1017 
йилда Хоразмни босиб олганидан кейин Хо-
разм Маъмун академиясидаги алломалар-
нинг аксариятини Ғазнага олиб кетади. Беру-

ний ҳам ана шу алломалар сафида эди. Маҳ-
муд Ғазнавий Хоразм босқинидан кейин то 
вафот этгунига қадар Ҳиндис тонга 17 марта 
юриш қилади. Бу юришлар натижасида, ўша 
давр муаррихлари ибораси билан айтганда, 
“Ҳиндистон Хуросонга, Хуросон эса Ҳиндис-
тонга айланади”. Яъни, урушлар натижасида 
ҳиндистонликлар Хуросон, Мовароуннаҳр 
ҳамда Хоразмга келиб жойлашадилар. Хуро-
сонликлар, мовароуннаҳрликлар, хоразмлик-
лар Ҳиндистондан жой оладилар. Уруш 
халқларни, уларнинг урф-одатлари, мадани-
ятлари, илм-фанини бир-бирига қориштириб 
юборади.  

Абу Райҳон Беруний Махмуд Ғазнавий-
нинг ана шу юришларидан бир қанчасида 
қатнашади ва маълум муддат Ҳиндистонда 
яшайди. Бу мамлакатнинг кўплаб шаҳар ва 
қишлоқларида бўлган олим ерли халқнинг 
тарихи, географияси, тили, адабиёти, фал-
сафаси, аҳолиси ҳаёти, дини ва урф-одат-
ларини ўрганади. 13 йил давомида тўплан-
ган бой маълумотлар асосида “Ҳиндларнинг 
ақлга сиғадиган ёки сиғмайдиган таълимот-
ларини аниқлаш” (“Ҳиндистон”) асарини яра-
тади. Бу асарни ҳиндларнинг қадимий ада-
бий тили бўлган санскритда яратади. Ушбу 
тилда ёзилган бир неча ўнлаб асарлардан 
фойдаланади. Нафақат фойдаланади, балки 
шу тилда ёзилган Капиланинг “Санкхия”, “Па-
танжала”, Брахмагуптанинг “Паулиса-сид-
дҳанта”, “Браҳма-сиддҳанта”, Варахимиҳи-
ранинг “Бриҳат-самхита”, “Лаъқужакатам”, 
Вижаянандиннинг “Карака тилака” каби 21 
та асарни араб тилига ўгиради. Шунингдек, 
аллома, ҳиндларнинг “Маҳабҳарата” китоби-
дан 19 та қисмини (Беруний бу асарни Вия-
санининг “Бҳарата китоби” деб номлайди) 
ҳам араб тилига таржима қилади. Айни 
пайт да у Евклиднинг “Негизлар”, Птоло-
мейнинг “Ал-Магест” асарларини, ўзининг 
астурлоблар ясаш ҳақидаги рисоласини қа-
димий санскрит тилига ўгиради. Аллома бу 
асарларни санскрит тилига ўгиришининг са-
бабини “Ҳинд олимлари билан яқиндан му-
лоқотга киришиш учун, уларнинг ишончини 
қозониш учун зарур эди, акс ҳолда Ғазнавий 
билан бу юртга босқинчилар сафида келган 
мендай бир одамнинг бу юрт тарихи ҳақида 
асар ёзишдек ниятига ишонмасликлари 
мумкин эди”, деб эътироф этади. 

Қадимшунослар томонидан “Ҳиндистон 
тарихини ёритишда шарқ ва ғарбдаги қа-
димги ва ўрта аср китоблари орасида тенги 
йўқ асар” деб баҳоланган “Ҳиндистон” асари 
Ўрта Осиё билан ҳиндлар ўлкаси ҳамда 
уларда яшаган халқлар ўртасида, илм-фан 
ва алломалар орасидаги ҳамкорликларни 
ифодаловчи қомус сифатида ҳам улуғла-
нади. Буюк мутафаккир Абу Райҳон Беру-
ний тимсолида Ўрта осиёлик ларнинг, ўзбек 
халқининг ҳиндистонликларга эҳтиромини 
намоён қилади. 

Ўрта Осиё ва Ҳиндистон давлатлари, 
халқлари, илм-фани, адабиёт ва санъати 
ўртасидаги ҳамкорлик алоқалари VI асрдан 
кейин ҳам давом этганлиги айни ҳақиқат. Бу 
даврда Ҳиндистонга нисбатан Ўрта Осиё 
давлатлари ва аждодлари Ўрта Осиёдан ке-
либ чиққан ҳукмдорлар мамлакатлари доми-
нантлик ролини бажардилар. Ушбу ҳолат, ху-
сусан, XI асрда ҳукмронлик қилган Ғазнавий-
лар сулоласи вакиллари Маҳмуд, Маъсуд, 
Маудутларнинг Ҳиндистоннинг бир қисмини 
ўз мамлакати таркибига қўшиб олган даврда, 
XII аср иккинчи ярми ва XIII аср бошларида 
ҳокимият тепасига келган ғурий султонлар 
Ғиёсиддин ва Шаҳобиддин Маҳмудларнинг 
шимолий Ҳиндис тонга раҳбарлик қилган пай-
тида янада кучайди. Улардан кейин шимолий 
Ҳиндис тонда Муиззи мамлюк султонлари 
сулоласи 1206-1555 йиллар оралиқларида 
ҳукмронлик қилдилар. 1221 йилдан 1224 
йилгача Ҳиндис тоннинг бир қисмини Султон 
Жалолиддин Мангуберди, 1224 йилдан 1230 
йилгача унинг ноиби Жаҳон Паҳлавон бош-
қарди. Бу давр Ҳиндис тонда урушлар, низо-
лар, курашлар билан кечган бўлсада, Ўрта 
осиёликлар билан ҳиндлар ўртасида ҳамкор-
ликларнинг кучайишига олиб келди. 

Мўғулларнинг Хоразмшоҳлар давлатига 
юришидан кейин Ўрта осиёликлар, жумла-
дан, кўплаб алломалар, санъат, адабиёт на-
мояндалари Ҳиндистонда қўним топганлиги 
эътироф этилади. Ана шулардан бири улуғ 
шоир амир Хисрав Деҳлавий аждодлари ои-
ласи эди. Шоирнинг отаси амир Сайфиддин 
Маҳмуд асли кеш(шаҳрисабз)лик бўлиб, тақ-
дир тақозоси билан Ҳиндистонга кўчиб ке-
тади. 1253 йилда таваллуд топган Хусрав ёш-
лигидан турк ва форс адабиёти вакилларидан 
таълим олади. Деҳлида ҳинд адабиёти намо-

яндалари билан танишади. Низомий Ганжа-
вийдан кейин “Хамса”чилик анъаналарини 
давом эттиради. Хусрав Деҳлавий сўфийлик 
тариқатида Ҳиндистонда Шайх Низомиддин 
Авлиёга шогирд тушади. Улуғ шоирнинг ижо-
дий мероси ўзидан кейин “Хамса”чилик анъ-
аналарини давом эттирган шоирларга, жум-
ладан, шеърият мулкининг султони Алишер 
Навоий ижодига, шунинг дек, Ҳиндистонда 
XVI – XVII асрларда яшаб ўтган Абдулқодир 
Бедил, Мунир, Имомиддин Лоҳурий, Ғани 
Кашмирий, Абдусамат Суҳан, Мирзо Ғолиб 
каби кўплаб шоирлар ижодига катта таъсир 
кўрсатади. У Ҳиндис тонда туркий ва форсий 
тилли адабиётларнинг юзага келишига за-
мин яратади. Асарларида халқлар ўртаси-
даги дўстлик, ҳамкорлик ларни улуғлайди. 

Ўрта Осиё давлатлари билан Ҳиндистон 
ўртасидаги ҳамкорлик муносабатлари Тему-
рийлар даврида янги босқичга кўтарилди. 
Аввало, Амир Темурнинг бу давлатнинг бир 
қисмини эгаллаши Ҳиндистонда ҳокими-
ятни қўлга киритиши учун раналар, жайпур-
лар, тҳакурлар ўртасида давом этиб келаёт-
ган низолар, курашларга барҳам берди. Ҳин-
дистон билан Амир Темур давлати ўртасида 
савдо-сотиқ ишларига йўл очилди. 

Темурийлар даврида савдо алоқалари 
билан дипломатик ҳамкорликлар ҳам уй-
ғунлашиб кетганди. XIV аср охири ва XV 
аср бош ларида Амир Темур Миср султон-
лари, Хитой, Ҳиндистон, Туркия ва Европа 
мамлакатлари билан яқин дипломатик му-
носабатлар ўрнатганлиги аниқ. Масалан, 
ўша давр да Хитойдан Самарқандга ва Са-
марқанддан Хитойга 33 марта элчилар бор-
ганлиги тилга олинади. Дип ломатик алоқа-
лар учун элчилар алмашиниш ҳолати Амир 
Темурдан кейин Шоҳрух Мирзо ва Мирзо 
Улуғбек даврларида ҳам давом этган. Ай-
тайлик, шимолий Ҳиндистондан 1411, 1416, 
1421, 1437 йилларда Ҳиротга Шоҳрух ҳузу-
рига элчилар келиб, Шоҳрух томонидан 1433 
йилда Хўжа Абулмакоим бошчилигида, 1442 
йилда Абдураззоқ Самарқандий бошчили-
гидаги элчиларни жанубий Ҳиндистондаги 
Коликутка ва Вижаянагар давлатига юбор-
ганлиги маълум. Бу хусусда Абдураззоқ Са-
марқандийнинг “Матлаи саъдайн ва мажмаи 
баҳрайн” (“Икки саодатли юлдузнинг чиқиш 
ва икки денгизнинг қўшилиш жойи”) тарихий 
асарида батафсил маълумот берилган.  

Темурий ҳукмдор Заҳириддин Муҳаммад 
Бобурнинг Ҳиндистонда “Бобурийлар сал-
танати” барпо этганидан кейин бу ўлка ҳа-
ётида катта ўзгаришлар юзага келди. Ав-
вало, Ҳиндистон марказлашган давлатга 
айланди. Бу давлатдаги ўлкалар ҳукмдор-
лари ўртасидаги зиддиятларга, уруш-
ларга чек қўйилди. Унинг иқтисоди, ижти-
моий ҳаёти, маданияти ва санъати юк-
салди. Диний эркинлик, толерантлик юзага 
келди. Буддавийлик, ҳиндуизм ва исломга 
сиғиниш учун кенг йўл очиб берилди. Ди-
ний чеклашлар олиб ташланди. Ўзбек ва 
ҳинд халқларининг тарихи, адабиёти, му-
сиқаси, санъатидаги ўхшашликлар, яқинлик-
лар пайдо бўлди, уларнинг ўзаро таъсири 
кучайди. Яъни, Ҳиндистонда Ўрта Осиё ва 
Ҳинд халқларининг маънавий бойликларини 
ўзида жамлаган “Ҳинд-мусулмон маданияти” 
юзага келди. Бу ҳақда атоқли жамоат ар-
боби Жавоҳарлаъл Неру шундай деб ёзган 
эди: “Бобур Ҳиндистонга келганидан кейин 
катта силжишлар юз берди ва янги рағбат-
лантиришлар ҳаётга, санъатга, архитек-
турага тоза ҳаво бахш этди, маданият-
нинг бошқа соҳалари эса бир-бирларига ту-
ташиб кетди”. 

Бобурийлар билан боғлиқ ҳолда Ҳиндис-
тонда янги меъморчилик маданияти, боғдор-
чилик тизими пайдо бўлди. Темурийларга 
хос анъаналар ҳиндистонликлар ҳаётига уй-
ғунлашди. Бу даврда Ҳиндистон билан Ўрта 
Осиё ўртасида савдо соҳасида ҳамкорлик-
лардан ташқари, димпломатик алоқалар ҳам 
кучайди. Аллома Ҳофиз Кўҳакийнинг даст-
лаб Заҳириддин Муҳаммад Бобур, кейин 
Авранг зеб ҳузурига элчилик ташрифлари, 
Маҳдуми Аъзам Косонийнинг Бобурга бағиш-
лаб “Рисолаи Бобурия” асарини ёзиши, ўз 
навбатида Бобурнинг Маҳдуми Аъзам Косо-
нийга улуғ пир, устоз сифатида мактублар 
битиши, Бухоро хони Абдуллахоннинг Ҳин-
дистон подшоҳи Акбаршоҳга, Акбаршоҳнинг 
Абдуллахон Ўзбекка бирликни кучайтирувчи 
мактублари, Абдулазиз Муҳаммад Баҳодир-
нинг Ҳиндистон ҳукмдорлари Шоҳжаҳон ва 
шоҳ Аврангзебга, Амир Ҳайдарнинг Ҳиндис-
тон давлати ҳукмдорига йўллаган мактуб-
лари ана шу ҳамкорлик ларнинг ифодалари-
дир. 

Милодий аср бошларида Марказий Осиё ва Ҳиндистон ўртаси-
даги ҳамкорликларнинг кучайиш омилларидан бири Буюк Ипак 
йўлининг очилиши бўлди. Маълумки, бу йўл Хитойнинг Сиань 
шаҳридан бошланган. Йўлнинг шарқий-жанубий йўналиши Ко-
реянинг Кёнчжу, Япониянинг Нара шаҳарларига қадар етиб бор-
ган. Ғарбий йўналиши Ганжугача бир йўл тарзида келган. Ганжу-
дан кейин йўл иккига ажралиб, бири Урумчи орқали, иккинчиси 
Хўтан орқали ўтган.

Умидбек КАМОЛОВ,
Жаҳон иқтисодиёти ва дипломатия 
университетининг магистранти

ҐАМКОРЛИКЛАР ТАРИХИДАН ЛАВҐАЛАРҐАМКОРЛИКЛАР ТАРИХИДАН ЛАВҐАЛАР

Ушбу мадрасаи олия Туркистон подшоларидан 
Имомқулихон ҳазратларининг давринда сипоҳсо-
лор ва ҳам Самарқандға волий бўлғон Абдулкарим 
Ялангтўш Баҳодир тарафиндан бино қилингандур.

Ялангтўш Баҳодир Самарқанд аскари ила Хуросон ва 
Машҳадни истило этиб, ул тарафдан келтурғон амвол, ғанойим 
ила Самарқандға ушбу Шердор ва ҳам Тиллакори мадрасала-
рини бино этибдур. Бу мадрасалар дохилан ва хорижан чиний 
мулавви коши ила зийнат берилиб кошиларини аксари гўё бу-
гун усто ва санъаткор қўлидин чиқғон кабидур.

Тарих биноси Шердор мадрасасини дохилий ва ғарбий 
тоқинда чиний музойиқ ила зердаги важҳ узра назман ёзилган-
дур…

Шердор мадрасасининг мадхали ва жабҳаси ғарбдаги Мад-
расаи Мирзо Улуғбек Кўрагоний мадрасаси моҳазисинда му-
таважжиҳ ва иккиси юз ба юз бир шаклда бино қилинган. Ик-
киси фосиласи юз аршин ва ораси тош фарш қилинган васиъ 
бир майдондурки, Регистон аталур.

Регистоннинг шимоли ва жануби катта йўл бўлуб, шимоли-
даги каноринда болода зикр қилингон икки мадраса рукн ва 
зовияларига муқобил Тиллакори мадрасаси мабнидур. Шер-
дорнинг самти хориждан ҳадди ғарбия ва шарқияси 82 ар-
шиндан, шимолий ва жанубий жиҳатлари 95 аршиндан бўлуб, 
жамъан 779 мураббаъ аршин ерни муҳтавийдур.

Шердорни саҳни дохилиясининг ғарбий ва шарқий ҳадлари 
54 аршиндан, шимолий ва жанубий тарафлари 52 аршиндан 
бўлуб, вусъати 2808 мураббаъ аршин ва ери мармар тош ила 
фарш бўлуб, тўрт жиҳатдан ҳужралар ва тўрт катта равоқнинг 
жабҳаси ушбу мураббаъ саҳнга мутаважжиҳ ва нафси имо-
ратни ўрни 4910 мураббаъ аршин ерни шоғилдур. Мадраса 
икки ошиёна бўлуб, 64 ҳужра, икки катта дарсхона, дохилан 
тўрт катта тоқни мужтамилдур…

 Пештоқнинг хорижий жабҳасинда меҳробнинг икки тара-
финда бир-бириға муқобил икки шер (арслон) шаклини мусат-
таҳ чиний ва кошилар ила арслон рангида мулавван тасвир қи-
лингани учун Мадрасаи Шердор аталибдур. Арслон нақшаси-
нинг асари бу кунда ҳам маълумдур. Мадраса ва миноранинг 
бошқа жиҳатларинда тасвир йўқ ва аксарият ила ояти ҳадис 
ва тарихи абётни мармарларға музойиқланган ва коши мулав-
ван чинийлар ила ёзилгандур. Мадраса минора ва қуббалари-
нинг бутун сатҳини араб, эрон, ҳинд услуб наққошиси узра 
мулаввун чиний ва рангоранг коши ила ниҳоят нафис суратда 
нақшлангандурки, тўрт аср бўлган бўлса ҳам кошилар офтоб ва 
ой нурини акс этдурар ва кўзни қамашдурар.

 Минора мадхалиға етгандан сўнгра минора ичиндаги 56 
зина воситасила миноранинг шарафаси устинда минилур. 
Энди ушбу буюк минора устидан Самарқанд фирдавсмонан-
дининг зумурраддин боғу бўстонлари, хушоҳанг латиф наҳр-
лари, тўғри ва аважожлик йўлларини тамошо этиб, Самарқанд 
шаҳри офоқнинг атрошом, соғлом, нафис ҳавосини шимит-
мали ва бу муборак офоқдаги юзлар ила тариз тоғ парчалари-
дек мадраса, дахма, қубба, масжидларни сайр қилмали.

У муборак қубба, дахма ва буқъалар боний ва сокинлари-
нинг мозийға мадфун ва мужассам тарихий ва диний қаҳра-
монликларини ёд этиб, баҳри таоммиқиға маҳв ва ғарқ ўл-
мали.

Эслатма: Президент ташаббуси билан барпо этила-
ётган Ўзбекистондаги Ислом цивилизацияси марка-
зининг “Хонликлар даври” экспозициясидан Регистон 
майдони макети ўрин олиши кўзда тутилган. 

Навбатчи муҳаррир – Камол Матёқубов
Масъул котиб – Абдуғани Содиқов

Газета Ўзбекистон Матбуот ва ахборот агентлиги томонидан 0018 рақами 
билан 2006 йил 6 декабрда рўйхатга олинган. Қоғоз бичими А-2. 

Ҳажми — 3 босма табоқ. Офсет усулида босилган. Буюртма Г —  501

“Шарқ” НМАК босмахонасида чоп этилди. 
Корхона манзили: Тошкент шаҳри Буюк Турон кўчаси, 41-уй.

Адади — 1944
Босишга топшириш вақти — 21.00

Босишга топширилди — 21.10
Баҳоси келишилган нархда

Таҳририят манзили: 100043, Тошкент шаҳри,
Чилонзор тумани “Шарқ тонги” кўчаси, 23-уй.

Газета 1995 йил 22 февралдан 
чиқа бошлаган    

Таҳрир ҳайъати:

Робахон МАХМУДОВА
Баҳром АБДУҲАЛИМОВ
Наримон УМАРОВ
Муҳаммад АЛИ
Гавҳар АЛИМОВА
Муҳаррам ДАДАХОДЖАЕВА 

Қодир ЖЎРАЕВ
Зуҳра ИБРАГИМОВА
Тошпўлат МАТИБАЕВ
Талъат МУРОДОВ
Абдукамол РАҲМОНОВ
Собир ТУРСУНОВ

Ҳар нарсанинг сири “Сабрдадир”... 
- Аччиққа сабр этарсан номи “Матонат” бўлур... 
- Очликка сабр этарсан номи “Рўза” бўлур... 
- Инсонларга сабр этарсан номи “Сабр-тоқат” бўлур... 
- Тилакларга сабр этарсан номи “Дуо” бўлур... 
- Туйғуларга сабр этарсан номи “Кўз ёш” бўлур... 
- Соғинчга сабр этарсан номи “Ҳасрат” бўлур... 
- Севгига сабр этарсан номи “Ишқ” бўлур...

Жалолиддин РУМИЙ

So‘nggi sahifaSo‘nggi sahifa

Яхши маълумки, тўй фақат икки 
ёшнинг оилавий ҳаётга қадам 
қўйи ши эмас, балки икки оила, икки 
авлод, икки тафаккур тарзи бирлаша-
диган муқаддас маросим саналади ва 
жамиятнинг бир бўлагига айланаёт-
ган ёш оилалардаги маънавий муҳит 
шаклланишида асосий ўрин ту-
тади. Тўйлар орқали халқнинг урф-
одат лари, қадимий маънавий меъ-
роси, инсоний қадриятлари намоён 
бўлади. Демак, уларнинг мазмуни, 
шакли ва муҳити жамиятнинг уму-
мий аҳволи, ундаги ижтимоий му-
носабатларнинг қай даражада экан-
лиги билан чамбарчас боғлиқ.

Бироқ, бугунги кунда тўй маро-
симларининг маънавий моҳиятидан 
кўра, моддий устуворликлар асо-
сида носоғлом рақобат омилига ай-
ланиб бораётгани, ортиқча дабда-
балар, бир-бирига кўз-кўз қилиш, 
исрофгарчилик натижасида асл 
маъносини йўқотаётгани миллат 
тақдирига бефарқ бўлмаган кишини 
ташвишга солмасдан қўймайди, ал-
батта. Сабаби, мазкур жараён на-
фақат иқтисодий зарар, балки ижти-
моий тенгсизлик, маънавий бўшлиқ 
ва ахлоқий инқироз га ҳам замин 
яратади. Одамлар бир-биридан 
устунлигини, бойлигини исботлашга 
уринади, натижада тўйлар бахт 
тантанаси эмас, балки миқдор ва 
муҳташамлик “мусобақаси”га тенг-
лаштирилади. 

Минг афсуски, бугунги тўйлари-
миз аксар ҳолда “Фалончи тўйда 
шундай қилган, бизнинг ундан кам 
жойимиз борми?!” деган нотўғри 
фикрлар, оилавий қарорларнинг 
асосига, нуфуз масаласи кўрини-
шида кўпчиликнинг бор-йўғини сарф 
этишга тайёрлигини кўрсатувчи 
воситага айланиб қоляпти. Ҳолбуки, 
муқаддас динимиз ва миллий қадри-
ятларимизда исроф гарчилик қат-
тиқ қораланади. Нисо сурасининг 
36, 38оятларида мол дунёларини 
хайрли ишларга сарф этишга ба-
хиллик қиладиган, эҳсон қилган 
тақдирда ҳам одамлар кўрсин, 
мақтасин деб қиладиган киши-
ларни Аллоҳ севмаслиги, балки 
улар кибрли ва мақтанчоқ киши 
эканлиги баён қилинган. Риёкор-
лик билан қилинган эҳсон эва-
зига ҳеч қандай савобга эришиб 
бўлмаслиги, аксинча, оғир гу-
ноҳга ботиш мумкинлиги очиқ 
айтилган. “Исроф қилувчилар 
шайтоннинг биродарларидир” 
деган оятда ҳам бу ҳақиқатни анг-
лаш қийин эмас. Боз устига бундай 
ҳолатлар ортидан катта миқдорда 
қарзга ботиш, моддий етишмов-
чилик, янги оилалар пойдевори 
турмушнинг илк пайтиданоқ дарз 
кетиши каби оқибатлар юзага ке-
лади. Тўғрисиям-да, ахир фаро-
вон яшаш эмас, балки қарздан 
қутулиш учун кураш бошланган 

тартибга солиш, ёшларда тежам-
корлик маданиятини шакллантириш 
бўйича янги механизмлар назарда 
тутилади. Бундан ташқари, тўй-ҳа-
шам, маърака, маросимларда ор-
тиқча исрофгарчиликка йўл қўймас-
лик мақсадида ижтимоий роликлар 
ишлаб чиқиш, уларни ижтимоий тар-
моқларда кенг ёритиб бориш режа-
лаштирилмоқда. Шунингдек, ортиқча 
исрофгарчиликнинг зарарлари ҳақида 
қисқа метражли фильм, ижтимоий 
рек лама, кўрсатув, эшиттириш, под-
кастлар, мақолалар орқали тарғибот 
ишлари амалга оширилади. 

Умуман, бугунги давр оилаларни 
молиявий барқарорлик, маъна-
вий баркамоллик билан таъмин-
лашни талаб қилмоқда. Шу боис, 
тўйларни ихчамлаштиришни иқти-
содий эҳтиёж ёки вақтинча чора 
эмас, балки маънавий ва ахлоқий 
юксалишда муҳим аҳамият касб 
этувчи ижтимоий масъулият си-
фатида баҳолаш зарур. Бу та-
шаббуснинг моҳияти асрий қад-
риятларимизни асраб-авайлаш 
орқали одамлар ўртасидаги сами-
мийлик, меҳр-муҳаббат каби фази-
латлар янада кенг қулоч ёзишига 
замин яратишдан иборат. Бу ма-
салада оммавий ахборот восита-
лари зиммасига катта масъулият 
юкланди. Телевизион кўрсатувлар, 
интернет платформалари, ижти-
моий тармоқлар орқали содда ва 
ихчам тўйларнинг ижобий таъси-
рини кўрсатиш, машҳур шахслар-
нинг бу йўналишдаги намунали та-
шаббусларини кенг ёритиш, яқин 
қариндош ва танишлар билангина 
ўтказилган камхарж тўйлар ҳақида 
репортажлар тайёрлашни кенгай-
тириш бу борада муҳим самара бе-
ради. Энг муҳими — тўйлар орқали 
ёш авлодга урф-одат, анъана, 
одоб-ахлоқ, меҳр-мурувват, оила-
вий масъулият каби қадриятларни 
сингдириш имкони юзага келади.

МулоҳазаМулоҳаза

ДАБДАБАЛИ ТЎЙЛАР –ДАБДАБАЛИ ТЎЙЛАР –
Албатта, сўнгги йилларда мамлакатимизда амалга оши-
рилаётган ислоҳотлар, янгиланишлар замирида инсон, 
унинг шаъни, қадр-қимматини юксалтириш орқали де-
мократик тараққиётга эришиш ғояси мужассам. Бунда 
нафақат давлат ва жамият қурилиши, балки миллий 
маънавият, урф-одат ва анъаналаримиз ҳам қайта баҳо-
ланмоқда. Зеро, замон ўзгармоқда – дунёқараш, турмуш 
тарзи ва эҳтиёжлар ҳам шунга мос равишда янгила-
ниши табиий. Ана шундай масалалардан бири — тўй ва 
маросимларни ихчамлаштиришдир. 

Элбек ҲАМРОЕВ, 
халқ депутатлари Қоракўл туман Кенгаши депутати

М А Ъ Н А В И Й  И Н Ј И Р О З  И Б Т И Д О С И М А Ъ Н А В И Й  И Н Ј И Р О З  И Б Т И Д О С И 
оилада қандай қилиб муҳаббат, 
меҳр, барқарорлик бўлиши мум-
кин? 

Шундан келиб чиқиб, давлати-
миз раҳбари томонидан жорий йил-
нинг 21 апрель куни имзоланган 
“Коррупцияга қарши курашиш ти-
зимини янада такомиллаштириш 
бўйича белгиланган устувор вази-
фалар ижросини самарали таш-
кил этишга доир чора-тадбирлар 
тўғрисида”ги фармонида ҳам бу 
йўналишда янада самарали ва таъ-
сирчан чора-тадбирлар амалга оши-
риш белгиланди. Тўғри, Ўзбекис-
тонда тўйлар, оилавий тантаналар, 
маърака ва маросимларни ўтка-
зишни тартибга солиш тўғрисида ни-
зом бор эди. Бу низом парламент па-
латалари кенгашларининг 2019 йил 
14 сентябрдаги қарори билан тас-
диқланиб, 2020 йил 1 январдан 
кучга кирган ва ҳозир ҳам қонуний 
кучга эга. Унга мувофиқ, 2020 йил 
март ойида бу қоидаларни буз
ганлик учун маъмурий жавобгар-
лик киритилди. МЖтКга қўшилган 
1921моддага кўра, тўйлар, оила-
вий тантаналар, маърака ва маро-
симлар ўтказиш тартиб риоя этма-
ган фуқароларга 10 БҲМ (ҳозирда 
3 миллион 750 минг сўм), тўйхона 
ва кафересторанларнинг мансаб-
дор шахс ларига 30 БҲМ (такрорий 
содир этилса, 50 БҲМ) миқдорида 
жарима белгиланган. 

Янги фармоннинг иловасига кўра, 
2025 йилнинг август ойигача тўйлар, 
оилавий тантаналар, маъракалар ва 
маросимлар ўтказилишини тартибга 
солиш бўйича парламент палата-
лари кенгашларининг қўшма қарори 
қабул қилиниши кўзда тутилган. Бун-
дан ташқари, тўй-ҳашам, маърака 
ва маросимлардаги исрофгарчилик-
ларнинг олдини олишга қаратилган 
тарғибот ишлари кучайтирилади. 
Тўйлар, оилавий тантаналар, маъ-
рака ва маросимлар ўтказилишини 

Шайх Али Тантовий айтадилар:
Қизимнинг озроқ ловия ва гуручни бир патнисга солиб 

устига бақлажон, бодринг ва бир-иккита ўрик солиб чиқиб ке-
таётганини кўрдим. 

– Кимга элтаяпсан? – деб сўрадим.
– Қоровулга, бувим айтдилар, – деди у.
– Бу ёққа кел. Бир-иккита ликопча олиб кел. Ҳар бир 

таомни алоҳида ликобчага сол. Патнисни тартибга сол. Бир 
қадаҳга сув сол, қошиқ ва санчқи қўй, – дедим. 

 У айтганимдай қилиб патнисни қоровулга бериб келди. 
Қайтишда олдимга келиб сўради:

– Нега ундай қилдингиз?

– Таом бериш мол билан садақа қилишдир. 
Тартиб эса туйғу билан садақа қилишдир. Би-
ринчиси қоринни тўйдирса, иккинчиси қалбни 
тўлдиради.

Биринчисидан қоровул ўзини биздан ортган 
таомга муҳтож тиланчидай ҳис қилади. Иккин-
чисидан эса ўзини яқин дўст, азиз меҳмонимиз-
дай ҳис қилади.

Мол бериш билан руҳ бериш ўртасида катта 
фарқ бор. Ана шу иккинчиси Аллоҳнинг наз-
дида ҳам, фақирнинг наздида ҳам буюкроқ-
дир.

6 июнь Қурбон ҳайити байрами6 июнь Қурбон ҳайити байрами

Бир сўз билан айтганда, тўйларни ихчамлаштириш бугунги кунда 
халқимиз маънавий юксалишининг муҳим кўрсаткичига айланиши 
керак. Зеро, ихчам ва мазмунли тўйлар миллий ўзлигимизни асраш, 
эъзоз лашнинг асосий мезони сифатида хизмат қилади. 

“Долзарб 90 кун” “Долзарб 90 кун” 

Ушбу жараён 565 нафар ўқувчи таъ-
лим олаётган мактабимизда ҳам ав-
жида. Дастлаб ўқувчиларнинг ҳар бири 
билан якка тартибда суҳбат олиб бо-
риб, уларнинг қизиқишларини ўрганиб 
чиқдик. Шунда 56 нафар ўқувчи Но-
рин ёзги оромгоҳида дам олиб қайтиши 
маълум бўлди.

Бу йилги ёз чин маънода “Долзарб 90 
кун” – нафақат дам олиш, балки фар-
зандларимиз учун янги кўникмалар, 
қизиқарли машғулотлар ва унутилмас 
дамлар кунига айланади. 

Видеоселектор йиғилишида Прези-
дент томонидан белгилаб берилган ва-
зифалар асосида ривожлантирилган 
ташаббус болажонларнинг билимини 

мустаҳкамлаш, жисмоний чиниқишини ошириш, истеъдодини юзага 
чиқариш ва бўш вақтини мазмунли ўтказишга имкон беради. Бу мақсад-
ларни амалга ошириш учун 26 та тўгарак ташкил этилган. Кунлик машғу-
лотлар эрталаб соат 9дан 11гача давом этади. Демак, икки соатлик жа-
раёнда ўқувчилар қизиқарли спорт, китобхонлик, мусиқа ва замонавий 
медиа саводхонлик бўйича машғулотларда иштирок этадилар.

Ушбу жараён бошланганидан бери ўқувчиларимиз кайфиятида кўта-
ринкилик пайдо бўлиб, натижалар кўзга ташлана бошлади. 

Тўқсон кунликка мўлжалланган лойи ҳанинг кейинги босқичларини 
янада қизиқарли ўтказиш бўйича алоҳида дастурлар яратиш устида иш 
олиб борилмоқда. Чунки фарзандларимизнинг янги ўқув йилига ўзгача 
кайфиятда қайтишлари ота-оналар ва биз, устозлар учун муҳим аҳа-
мият касб этади. 

Айни кунларда юртимиз бўйлаб барча ҳудудларда 
ўқувчиларнинг ёзги таътил даврини мазмунли ва сама-
рали ташкил этиш мақсадида “Долзарб 90 кун” лойиҳаси 
доирасида амалий ишлар бошланган.

ЁЗЁЗ  
ФАРЗАНДЛАРИМИЗ УЧУН ФАРЗАНДЛАРИМИЗ УЧУН 
МАЗМУНЛИ ВА МАЗМУНЛИ ВА 
САМАРАЛИ  ЎТАДИСАМАРАЛИ  ЎТАДИ

Оқибатхон АҲМЕДОВА, 
Норин туманидаги 1-умумий ўрта таълим 
мактаби директори, халқ депутатлари 
туман Кенгаши депутати


